
Президентимизнинг беш муҳим ташаббусини тарғиб этиш мақсадида мам-
лакатимиз мустақиллигининг ўттиз йиллиги арафасида пойтахтимизда “Биз 
— буюк юрт фарзандларимиз!” шиори остида ёшлар фестивали ўтказилмоқда. 
Тадбир давомида кўплаб фойдали ва қизиқарли маҳорат дарслари, бадиий кўргаз-
малар, спорт тадбирлари, турли концерт дастурлари ташкил этилди. 

 Ёшларнинг ушбу ўзига хос байрами Андижон вилоятидаги таълим муассаса-
лари, аҳоли дам олиш масканларида ташкил қилинди. 

Тадбирлар доирасида Андижон шаҳридаги Алишер Навоий номидаги исти-
роҳат боғида Ёшлар симфоник оркестрининг “Баҳор нафаси” концерти ўтка-
зилди. Ёшлар фестивали “Соғлом авлод” стадионида “Мустақиллик фарзандла-
римиз!” номли гала-концерт билан ниҳоясига етди.

Айни пайтда ёшларнинг бўш вақтини мазмунли ўтказиш мақсадида пойтах-
тимизнинг Сергели туманидаги хиёбон, сайилгоҳ ва очиқ майдонларда ҳафта-
нинг шанба ва якшанба кунлари фестиваллар ўтказиб келинмоқда.

Фестиваль доирасида маънавий-маърифий тадбирлар, спорт ўйинлари ва ки-
тоб ярмаркалари ташкил этилди.

«ЁШЛАР ФЕСТИВАЛИ» 
ДАВОМ ЭТМОҚДА

ЎЗАРО ҲАМКОРЛИК 
РИВОЖЛАНМОҚДА

БОЛАЛАР ҚЎҒИРЧОҚ 
ТЕАТРИ

Шароф Рашидов майдони ҳамда Ҳамид 
Олимжон ва Зулфияхоним мажмуаси ва уларни 
боғлаб турган  хиёбонда катта ҳажмда реконструк-
ция ишлари бажарилди. Шоир ҳайкали қаршисида 
миллий ва замонавий меъморий услублар уйғунли-
гида барпо этилган болалар қўғирчоқ театрининг 
янги биноси хиёбонга янада кўрк бағишлади. Бу-
гун республика манзилли дастури асосида бунёд 
этилган вилоят қўғирчоқ театри жиззахлик болалар 
учун чинакам маданият масканига айланган. Театр 
вилоят маданий ҳаётида, айниқса, болалар санъати-
ни ривожлантиришда катта аҳамиятга эга. Санъат 
кошонасида  санъаткорлар ва жажжи томошабин-
лар учун барча қулайликлар  яратилган.

Республика бюджетидан 13 миллиард сўм ма-
блағ сарфланган театр мажмуаси томошаларни 
тайёрлаш, ижодий ишлар учун махсус хоналар, 230 
ўринли томоша зали ва бошқа зарур иншоотлар 
ҳам керакли жиҳозлар билан таъминланган. Шу-
нингдек, вилоят ҳокимлиги ташаббуси билан би-
нони безаш ишлари учун 1,5 миллиард сўм маблағ 
сарфланди. Бинонинг ташқи кўринишидан бошлаб 
барча ички хоналари, заллари ўзбек халқ эртакла-
ри қаҳрамонлари тасвирланган деворий суратлар, 
полотнолар, нақшлар билан безатилган. Айниқса, 
кириш залидаги декоратив дарахтларга ўрнатил-
ган қафасларда каклик, канарейка, чуғурчиқ каби 
қушларнинг ёқимли сайрашлари болаларнинг кўз-
ларини қувнатиш билан бирга уларни она табиатга 
ошно қилади.

– Театримиз фойдаланишга топширилганидан 
бери ҳар ҳафтанинг шанба ва якшанба кунлари ёш 
томошабинларга тўла, – дейди театр  директори Ғу-
ломжон Дархонов. – Барча қулайликларга эга санъ-
ат кошонасига болалардан ташқари ота-оналар, 
устозларнинг ҳам келаётгани қувонарли ҳол. Улар 
болажонлар билан келиб маданий ҳордиқ чиқара-
ётганини айтиб, биз санъат аҳлини янада янги ижо-
дий парвозлар сари илҳомлантирмоқда.

 БУГУНГИ ЖИЗЗАХ:
ОЙДАН ТУШГАН ЎЗБЕК ДЎППИСИ

ВАТАНДАЙ МАНГУ ОҲАНГЛАР

ИЖОДИЙ УЧРАШУВЛАР ВА АНЖУМАНЛАР

Бир замонлар, аниқроғи, тарих санаси ўтган 
ХХ асрнинг етмишинчи йиллари бошларида, биз 
– тўққизинчи-ўнинчи синф ўқувчиларининг сурур 
ва орзуларга лиммо-лим ўсмир қалбларимизни ав-
валига “Мен кетганда анча ёш эдинг, боғбон қизи, 
гуллар эркаси” қўшиғи билан тамомила забт этган, 
ундан сўнг “Биринчи муҳаббатим”ни айтиб, бар-
чамизни муҳаббат ва “англаб бўлмас сир” олами-
га йўллаган санъаткоримиз Шерали ака эканини 
унутмаган ҳолда, айтиш мумкинки, бутун бошли 
авлодлар, “миллион эгатларга сочилган ўзбек” бу 
қўшиқлар руҳида тарбияланди, камол топди.

Кейин эса, “Келмай баҳор чаманларни қор уйғо-
тарму?..”, “Осиё қўйнида машъал, Ўзбекистон дейди-
лар”, “Кетма, баҳор, менинг боғимдан”, “Ўзбегим”, 
“Ватандин яхши ёр бўлмас”, “Билиб қўй, шерлар-
нинг макониданман”, “Андижоним қолди менинг”, 
“Дунёни қизғанма мендан, азизим”, “Яхшидир аччиқ 
ҳақиқат”, “Излаганлар, бизни саҳройи балодан из-

Азиз ўқувчилар эътиборига ҳавола этилаётган икки шеър – бир мувашшаҳ ва яна 
бир ғазал “булбуллар ичинда тинмас забон” ҳофизимиз Шерали акага, Ўзбекистон 
халқ артисти, Навоий бобо номи билан мангуликка муҳрланган Давлат мукофоти 
соҳиби Шерали Жўраевга бағишлангани билан мен учун ғоят қадрлидир.

лангиз”, “Инсон ўзинг”, “Қаддинг кўтар, она Турки-
стон”, “Амир Темур давлатидандир”, “Она юрт Ўз-
бекистон, олтинга топилмагай”, “Онагинам” сингари 
ҳар бири миллионлаб элдошлар қалбидан жой олган 
воқеа қўшиқлар дунёга келди.

Қўшиқ айтиш мумкин бўлмаган темирқафас замон-
ларда – айтилди, халқнинг орзу-армонларини шеърий 
йўсинда ифодалаш мумкин бўлмаган зўравон тузумлар 
исканжасида эл шоирлари элнинг дардини куйлашга 
ҳаракат қилдилар.

Ўша йилларда устоз Абдулла Орипов “Қўшиқ 
учар эди кўкда беармон, Учарди янгратиб осмон, 
уфқни. Бадкирдор одамлар бир кун беомон Ярадор 
қилдилар қўшиқни...” деб ёзаркан, “Мажруҳ турна 
мисол қулаб тушди у” сатри билан мустабид давр 
моҳиятини рўйи рост фош қилиш баробарида асло 
умидсизликка тушмайин, озод ва порлоқ замонлар 
келишига астойдил ишониб, ҳамманинг армонини 
шеърга солади:

Кейинги йилларда Жиззах шаҳри таниб бўлмас даражада ўзгарди. Бугун шаҳарнинг қайси ҳуду-
дида бўлманг, катта ҳажмдаги бунёдкорлик ва ободонлаштириш ишлари амалга оширилаётганига 
гувоҳ бўласиз. Қувонарлиси, Юртбошимиз томонидан ҳар бир соҳани ривожлантириш борасида бажа-
рилаётган эзгу ишлар келажак авлодни маънан етук, жисмонан соғлом камол топтиришда, уларнинг 
истеъдодларини рўёбга чиқаришда дастуриламал бўлиб хизмат қилмоқда. Бу саъй-ҳаракатлар қисқа 
вақт ичида ўз самарасини бераётгани сир эмас.

Вилоятда “Илғор ҳудуд”, “Обод қишлоқ” ва инвестиция дастурлари доирасида жами ўнта маданият мар-
казларида республика бюджети, инвестиция дастури, маҳаллий бюджет ҳамда ҳомийлар маблағлари асосида 
32 миллиард сўмдан ортиқ таъмирлаш ва жиҳозлаш ишлари амалга оширилди. Жумладан, “Илғор ҳудуд” да-
стури доирасида Арнасой тумани маданият маркази, Ғаллаорол туманидаги “Қўйтош”, Дўстлик туманидаги 
“Бунёдкор” маданият марказлари, шунингдек, Зафаробод тумани маданият маркази фойдаланишга топши-
рилди. Бундан ташқари, вилоят мусиқали драма театри биносида инвестиция дастури бўйича беш миллиард-
га яқин мукаммал таъмирлаш ишлари амалга оширилди. Қурилишлар кўлами кенгайди.

Улар иштирокидаги ижодий учрашувлар, 
анжуманлар воҳа аҳли томонидан илиқ қарши 
олинмоқда. Жумладан, Жарқўрғон туманида-
ги 14-мактабда “Янги Ўзбекистонда эркин ва 
фаровон яшайлик” шиори остида бўлиб ўтган 
тадбир туман аҳолисига кўтаринки кайфият 
бағишлади. 

Жарқўрғон туман ҳокими Баҳодир Ўроқов  
пойтахтдан ташриф буюрган ижодий гуруҳ 

ҳамда тадбир ташкилотчиларига ўз миннат-
дорчилигини билдирар экан, кексаю ёшнинг 
юзидаги самимий табассум шукроналик бел-
гиси эканлигини эътироф этди.

Худди шундай маънавий-маърифий тадбир 
Қумқўрғон туманидаги Янгиер маҳалласида 
ҳам бўлиб ўтди.  Унда Ўзбекистон Ёзувчи-
лар уюшмаси раиси ўринбосари, шоир Ғай-
рат  Мажид, Ўзбекистонда хизмат кўрсатган  

 артистлар Анвар Ғаниев ва Нодира Пирматова 
ҳамда Тожикистонда хизмат кўрсатган артист 
Хайрилло Насриддинов иштирок этди. Кўта-
ринки руҳда ўтган тадбирда Пахтаобод, Янги-
ер, Бўстон, Гулистон, Мустақиллик маҳаллала-
рининг ёшлари қатнашди.   

Донохол ЖУМАЕВА,
Ўзбекистон Ёзувчилар уюшмаси 

Сурхондарё вилояти бўлими 
бош мутахассиси

Она диёримиз мустақиллигининг 30 йиллигини юртимиз бўйлаб кенг нишонлаш 
мақсадида пойтахтдан йўлга чиққан таниқли шоиру ёзувчилар, хушовоз хонандалар, 
эл ардоғидаги актёрлар ҳамда бахшилардан иборат гуруҳ айни пайтда Сурхондарё 
вилоятининг олис ҳудудларидаги маҳаллалар, қишлоқ ва овулларда ўтказилаётган 
адабий-маърифий тадбирларда иштирок этмоқда.

Тадбирда Ёзувчилар уюшмаси 
раиси Сирожиддин Саййид, Ўзбе-
кистон-Қирғизистон дўстлик жами-
яти раиси Зуҳриддин Исомиддинов, 
“Жаҳон адабиёти” журнали бош 
муҳаррири Аҳмаджон Мелибоев 
сўзга чиқиб, икки халқ ўртасидаги 
адабий алоқалар ҳамда ўзаро ҳам-
корлик ва дўстона муносабатларни 
мустаҳкамлашда муҳим ўрин тута-
ётган ҳамкорлик меморандуми ва бу 
борада амалга оширилаётган ишлар 
хусусида тўхталиб ўтишди. Ҳамкор-
лик ришталарини мустаҳкамлашда 
Қирғизистонда туғилиб, ўзбек ада-
биёти ривожига муносиб ҳисса 
қўшган Иззат Султон, Мирзакалон 
Исмоилий, Шавкат Раҳмон, Турсун-
бой Адашбоев сингари адиб ва шо-
ирлар қатори Қирғизистон Миллий 
Ёзувчилар уюшмаси раиси  Нурлан 
Қалибеков, Қирғизистон халқ шои-
ри Марқабой Аматов ҳамда қўшни 
давлатда яшаб ижод қилаётган  Беги-
жон Аҳмедов,  Авлиёхон  Эшон каби 

Ўзбекистонга Қирғизистонда яшаб, икки тилда ижод қилаёт-
ган адабиётшунос олимлар, ёзувчи-шоирлар ва журналистлардан 
иборат бир гуруҳ ижодкорлар ташриф буюрди.  Шу муносабат би-
лан Ўзбекистон Ёзувчилар уюшмасида адабий учрашув бўлиб ўтди.

 ўзбек ёзувчи, шоирларининг ҳам кат-
та ҳиссаси борлиги таъкидланди.

Ўш вилоят ўзбек театри директо-
ри Аъзам Раҳим, жалолободлик ёзув-
чи Мўйдинжон Абдумажидов ҳамда 
шоир Саидакбар Махсумхоновнинг 
ўзбек тилидан қирғиз ва қирғиз тили-
дан ўзбек тилига ўгирилаётган таржи-
ма асарлари ҳақидаги фикр-мулоҳаза-
лари тадбир иштирокчиларида катта 
қизиқиш уйғотди. Бундай таржималар 
салмоғи ва кўламини кенгайтириш, 
хусусан, ўзбек халқ достонларини 
қирғиз тилига, қирғизистонлик адиб-
ларнинг насрий асарларини ўзбек 
тилига ўгириш масалалари юзасидан 
ўзаро келишиб олинди. 

Тадбир сўнгида меҳмонларга Ўз-
бекистон Ёзувчилар уюшмасининг 
эсдалик совғалари топширилди. Қар-
дош халқ адабиёти вакиллари ҳам ўз 
навбатида ўзбекистонлик ҳамкасбла-
рига китобларидан намуналар тақдим 
этишди.

Шуҳрат АЗИЗОВ

ЎН ТЎРТТАНИНГ 
БИТТАСИ

Жорий йилда фойдаланишга топширилган Жиз-
зах шаҳридаги IT Park минтақавий филиали Рес-
публика бўйича очилиши режалаштирилган 14та 
филиалнинг тўртинчиси бўлиб, улардан учтаси 
 Гулистон, Марғилон ва Андижонда очилганди.

Филиал 24/7 режимда фаолият юритиб, у ерда 
чет эллик шериклар ва турли компаниялар билан му-
стаҳкам алоқалар ўрнатилади. Таъкидлаш жоизки, 
IT Parkнинг Жиззах ҳудудида IT-марказ ҳам очил-
ган. Унда IT соҳасидаги турли фан ва касб сирлари-
ни, хусусан, компьютер саводхонлиги, дастурлаш, 
Web-дизайн, график дизайн, мобил робототехника, 
киберспорт турлари ва инглиз тилларини ўрганиш 
имкони мавжуд.

IT Parkнинг Жиззах филиалига ўқув хоналари ва 
киберспорт синфлари учун 43та компьютер тўплами 

берилган, 43 ўқувчига мўлжалланган 3та замонавий 
ўқув хоналари ишлаб турибди. Бу ерда йил давоми-
да 500га яқин талаба таълим олиши мумкин.

КОСМОНАВТЛАР 
МУЗЕЙИ

Ўзбекистон Республикаси Президентининг 2017 
йил 14 сентябрдаги “Мирзо Улуғбек номидаги их-
тисослаштирилган давлат умумтаълим мактаб-ин-
тернатини ва “Астрономия ва аэронавтика” боғини 
ташкил этиш тўғрисида”ги қарори ҳамда 2018 йил 
12 февралдаги “Ўзбекистон Республикасида космик 
тадқиқот ва технологияларни ривожлантириш чора- 
тадбирлари тўғрисида”ги фармойишига асосан 
Мирзачўл туманининг Гагарин шаҳрида космонав-
тика музейи барпо этилди.

Жорий йилнинг 23 апрелида фойдаланишга топ-
ширилган музейнинг тантанали очилиш маросими-
га Россия Федерацияси Давлат думасининг Мудофаа 
қўмитаси раиси Владимир Шаманов бошчилигида 

“Россия қаҳрамонлари ассоциацияси” Бутунроссия 
жамоат ташкилоти делегацияси ташриф буюрди. 
Жиззах вилояти ҳокими Эргаш Солиев, Мирзачўл 
тумани ҳокими Шерзод Аҳмедов ва бошқа расмий-
лар, кенг жамоатчилик вакиллари меҳмонларни ку-
тиб олишди. 

– Бундан 60 йил муқаддам биринчи бўлиб кои-
нотга илк парвозни амалга оширган Юрий Гагарин 
жасорати космонавтика фанининг буюк ютуғи си-
фатида тарихда мангу қолди, – деди В. Шаманов. 
– Космонавтика тарихидаги бу ютуқ барчамиз учун 
қадрли. Ўзбекистонда Гагарин номи билан аталувчи 
обод шаҳар борлиги, бугун бу шаҳарда космонавти-
ка музейи очилиши мамлакатда илм-фан тараққи-
ётига берилаётган катта эътиборнинг ифодасидир. 

Меҳмонлар ва тадбир иштирокчилари музейни 
томоша қилдилар. Бу ердаги мамлакатимиз астро-
номияси тарихи, бугуни, Юрий Гагарин ва бошқа 
бир қатор фазогирлар ҳамда замонавий космо-
навтикага оид маълумотлар, соҳага доир ашёлар, 
бутун коинотни ўзида жам қилган экспонатлар, 
космонавтика ютуқлари, унда Ўзбекистоннинг 
ҳиссаси, Мирзо Улуғбек, Беруний, Фарғоний каби 
буюк алломаларнинг фалакиёт илми тараққи-
ётидаги ўрнига бағишланган бўлимлар барчани 
мушоҳадага чорлади. Айниқса, дунёга машҳур 
космонавт Солижон Шариповнинг энг севимли 
буюми – ўзи  билан бирга фазога олиб чиққан дўп-
писини музейга тақдим этгани унутилмас воқеа 
бўлди.

Зеро, улуғ мунажжим Мирзо Улуғбек юртида 
космонавтлар музейининг очилиши ёш авлод қал-
бида, аввало, шу каби улуғ фалакиётшунос аждод-
ларимиз хотирасига ҳурмат билан бирга миллий 
ғурур, ифтихор туйғуларини ҳам тарбиялайди, 
уларда фазовий билимларни эгаллашга рағбат уй-
ғотади. Солижон Шариповнинг дўпписи каби яна 
кўплаб ўзбек дўппилари космосга парвоз қилиши-
га умид, ишонч пайдо қилади ва, албатта, шундай 
бўлади ҳам.

Меҳрибон АБДУРАҲМОНОВА,
Ўзбекистон Ёзувчилар уюшмаси
Жиззах вилояти бўлими раҳбари

Давоми, бошланиши 1-саҳифада

Асли бу гўшада гулсеварлар яшай-
ди. Остонасидан гул-райҳонларга ғарқ 
ҳовлиларга, ўтганга тебраниб салом 
бергувчи, шаҳарга ифор тарқатгув-
чи гулзорлар улашиб кетган. Яна на-
манганликларнинг бир одати борки, 
қаерга саёҳатга борса, қайтишда гул 
опкелади. Бошқа қитъаларда ўсган 
гул бизда ўсмайдими, деб ҳаракатга 
тушишади. Вилоят ҳокимлиги осто-
насида осмонга бўй чўзган, олтмиш 
ёшдан ошган магнолия дарахти бор. 
Ҳар йили, балки она юрти  Японияда-
гидан-да аввалроқ гуллайди.

– Фестивалга бу йил бошқача ён-
дашдик.  16 гектарлик Бобур боғи 
тўлалигича гул композициялари билан 
тўлди. Ушбу композицияли гулхоналар 
август ойига қадар парваришланади. 
Авваллари уларни суғоришда муаммо 
бўларди.  Бу муаммони томчилаб суғо-
риш тизимини тўла жорий этган ҳолда 
ечдик. Гул сотувларини боғдан ташқа-
рида, Тинчлик хиёбонида ташкил эт-
дик. Барчангизни гуллар фестивалига 
таклиф этамиз. Бу байрам элники, Ўз-
бекистонники! Гулчилик бўйича бутун 
республика ва қардош элларга тажриба 
беришга тайёрмиз, – деди Наманган 
вилояти ҳокими Шавкатжон Абдураз-
зоқов хорижий ва маҳаллий оммавий 
ахборот воситалари вакиллари савол-
ларига жавоб бераркан.

Ҳар йилги анъанавий байрам энди 
“Халқаро гуллар фестивали” мақоми-
ни олди. Бу ҳақида Вазирлар Маҳка-
масининг махсус фармойиши қабул 
қилинди. Байрамга келганлар юздан 
зиёд корхона, ташкилот ва бошқар-
малар, туманлар, профессионал ва 
ҳаваскор гулчилар томонидан ташкил 
этилган кўргазмалардан завқу шавққа 
тўлди. Халқаро гуллар фестивали 
тантаналари вилоятнинг ҳаво дар-
возасидан – Наманган халқаро аэро-
порти ҳудудидан гуллар автопаради 
билан бошланди. Унда давлатимиз 
байроғи билан безатилган, ўзимизда 
ишлаб чиқарилган автомашиналар, 
юк машиналари, комбайн, трактор, 
автокранлардан тортиб, ҳатто ҳарбий 
техникаларгача учратиш мумкин. Ан-
жуманда Қирғизистон, Қозоғистон, 
Корея, Буюк Британия, Туркия, Россия 
каби хорижий давлатлардан таклиф 

 БУГУНГИ ЖИЗЗАХ:

ОЙДАН ТУШГАН ЎЗБЕК ДЎППИСИ

НАМАНГАНДА ГУЛ САЙЛИ
Дунё булбуллари май ойида бор овозда сайраркан. Мастона фаслда гуллар 

очилиб, бор кўркини сочганда Наманганда гул байрами бошланди. 

қилинган ва юртимизнинг деярли бар-
ча ҳудудларидан келган меҳмонлар, 
вилоят фаоллари иштирок этди.

Бу йил олтмишинчи марта нишон-
ланаётган байрам садоларига ҳам-
оҳанг кўнгилли гул шайдоларининг 
оқими шаҳарнинг марказида жой-
лашган Заҳириддин Муҳаммад Бобур 
номидаги гулбоққа  бурилган. Боққа 
кирган киши ҳайратлар дунёсига кир-
гандек бўлади. Гулбоғнинг тўрт тара-
фидан поёндозга айланган гуллардан 
кўнглингиз равшан тортади. Бобур-
шоҳ кўчасидан кириб келсангиз, эр-
таклар дунёсига киргандай  бўласиз. 
Уч тарафи тоғлар, уларнинг бағридан 
оқаётган чашмалар яшнаб ётган гул-
лар чаманига сингийди. Бу чортоқлик 
гулсеварларнинг байрамга ҳадяси. 
Олмалар тўкилган боғлари тоғларга 
туташган гулзор янгиқўрғонликлар 
туҳфаси. Унга Тўрақўрғон гилослари-

дай ял-ял ёнган гулзор ўртасида жа-
дид бобомиз Исҳоқхон Ибрат ҳайкали 
қад ростлаган. Икки-уч қадамдан ке-
йин кўзингиз ўнгида Норин ястаниб, 
кўм-кўк сувлари гулзорлар оралаб 
чайқалади. Бу учқўрғонликлар фалса-
фаси. Боғнинг ҳар тарафидан афсона-
лар, гўзалликлар бўй таратади. Шул 
сабабдан боққа миллионлаб гул шай-
долари ошиқди. Бир тарафда аския, 
бир тарафда куй-қўшиқ, бир тарафда 
гул мушоираси давом этди. 

Гул шайдолари дарёдай оқиб кир-
ган мазкур боғда ўн беш миллион туп 
турфа гуллар экилган. Гул сайлида энг 
яхши кўргазмаси билан фаол иштирок 
этганлар «Ласетти» автомашинаси би-
лан тақдирланиши эълон қилинади. 
Гул байрамида ҳар йили  гул бозори 
боғ ичида бўларди. Бу йил Тинчлик 
майдонидаги гавжум гул бозорида 
дунёнинг ранго-ранг гуллари ўзини 

бозорга солган. Сотувчиларнинг қў-
ли-қўлига тегмайди. Аввало, гулнинг 
қаердан келгани, Африкаданми ё Гол-
ландияданми — бари айтилади. Гул-
нинг табиати тушунтирилади. Беш 
метрли африка гулига харидор бўла-
ётган аёлдан сўрадим:

– Бу гулни қандай опкетасиз?
– Опкетолмас эканман, Қирғизи-

стондан келганман. Чегарада, балки 
ўтказмас, — деди ўзини Маҳпират деб 
таништирган аёл. 

– Гул байрамини эшитиб келдин-
гизми, Маҳпиратхон? – деб сўрасам 
кулиб юборди:

– Албатта-да, телевизорда кўрдим, 
интернетда ўқидим.

Хитой, Россия, Туркия, Корея, 
Буюк Британия, Покистон, Нидер-
ландия сингари эллик мамлакатдан 
меҳмон борлиги ёдимга тушди. Мез-
бонлар фақат гуллар билан чекланмай, 

турли тадбирлар ўтказишяпти. Ўтган 
куни шаҳардаги Бадиий ижодкорлар 
уюшмаси галереясида «Ҳиндистон 
ёзма мероси: ҳинд-ислом хаттотлигида 
ёзиш санъати» мавзусидаги кўргазма 
очилди. Галереяда юзга яқин хаттот-
лик санъати асарлари намойиш этилди. 
Тадбирда Ўзбекистон Бадиий академи-
яси раиси Акмал Нур, Ҳиндис тоннинг 
юртимиздаги элчиси жаноб Маниш 
Прабхат, вилоят раҳбарлари, Ҳиндис-
тон маданият маркази директори жа-
ноб Шекхар иштирок этди.

Яна бир янгилик: Наманганда фи-
зика, информатика ва тарих фанлари 
бўйича республика фан олимпиадаси 
ўтказилди. Унда вилоят босқичлари-
да ғолиб чиққан бир юз ўн бир нафар 
ўғил-қиз икки турда билимларини си-
новдан ўтказди. Якуний натижаларга 
кўра, физика фанидан Навоий давлат 
педагогика институти қошидаги ака-
демик лицей ўқувчиси Умид Муҳамме-
дов, информатика фанидан Наманган 
шаҳридаги Президент мактаби ўқув-
чиси Азимжон Ўринов, тарих фанидан 
Термиз давлат университети қоши-
даги академик лицей ўқувчиси Бек-
зод Пардаев олимпиада ғолиблигини 
қўлга киритди. Эътиборлиси, физика 
ва информатика фанларидан ўн нафар 
ўқувчига Ўзбекистон–Корея халқаро 
университетида грант асосида имтиёз-
ли ўқиш имкониятини берувчи 12 минг 
800 АҚШ доллари миқдоридаги ваучер 
ва сертификатлар топширилди.

Навоийлик Умид Муҳаммедовни 
табриклаб, таассуротларини сўрадим. 

— Наманганнинг олмасини яхши 
кўрардим, энди гул байрамини кўриб, 
гулларини харид қилдим. Наманган 
менга жудаям ёқди, — деди у.

Бир пайт осмонга олтмишинчи гул 
фестивали рамзи тасвирланган улкан 
ҳаво шари  кўтарилди. Ҳайратларга 
ҳайрат қўшилди.

Ҳозир Заҳириддин Муҳаммад 
Бобур номидаги маданият ва исти-
роҳат боғида Гул байрами тантанала-
ри қизғин руҳда давом этмоқда.

Гул байрамининг тантанали ёпи-
лиш маросими 31 май куни Марказий 
Осиёдаги ягона «Афсоналар водийси» 
тематик паркида бўлиб ўтади. Унда 
таниқли эстрада юлдузлари иштиро-
кида гала концерт намойиш этилади.

Аҳли оиланг тинч бўлса, кўзингга 
гўзалликлар кўринади. Маҳалланг, 
юртинг, бепоён Ватаннинг тинчлиги 
ҳар кўчада, ҳар гўшада байрам демак-
дир. Юртимиз янада обод ва фаровон, 
дунёда тинчлик бўлсин! 

Дилбар ҲАЙДАРОВА,
шоира

Иван Бунин ҳам наср, ҳам назм-
да юксак маҳорат билан ижод қил-
ган улуғ ижодкор, Нобель мукофоти 
совриндори. Унинг рассомона син-
чилик, сатрлар сермаънолиги, фикр-
лар жозибадорлиги акс этган шеър-
лари ҳар қандай қалбда гўзаллик, 
нафосат ва назокат туйғусини уй-
ғотади. Фасллар ифодаси самимий 
ва дилбар сўзлар бўёғида ҳаётни 
севиш ва ардоқлашга чорлайди. Ай-
ниқса, шоирнинг табиатга муҳаб бат 
таронаси кўнгил водийларини ой-
динликка ошно этади.   Унинг ўткир 
нигоҳбон, сўз мусаввири эканлиги-
га тан берасиз. 

Яқинда “Ўзбекистон” нашриё-
тидан адиб ва шоир И. Буниннинг 
“Хилват хиёбонлар” китоби ўн 
минг нусхада чоп этилди. Китоб-
дан унинг шеърлари ва ҳикоялари 
ўрин олган. Шеърлари жамланган 
бўлим “Қутб юлдузи” дея ном-
ланган. Шоирлардан Ўроз Ҳайдар 
етмишга яқин шеърларини она ти-
лимизга ўгирган бўлса, ўн тўртта 
шеъри Вафо Файзуллоҳ ва Йўлдош 
Эшбек томонидан таржима қилин-
ганлиги кўнгилни қувонтиради. 
Шоир шеърлари она тилимизда ҳам 
ўз жозибаси ва кўрки билан китоб-
хон меҳрини қозониши шубҳасиз. 

Шаффофлик билан бирга омух-
та келган тўкинлик мавсуми, шоир 
ҳайрати кўнглингизга чексиз ҳа-
яжон улашади. 

Китобда “Хилват хиёбонлар” 
номи билан жамланган бўлимга 
йигирма саккизта ҳикоя киритил-
ган. Ушбу китоб улуғ рус адиби ва 
шоири Иван Бунин мухлисларига 
муносиб туҳфадир. 

Наргиза ҲАЙДАРОВА,
Қарши туманидаги 

70-мактабнинг
 ижодий-маданий масалалар 

бўйича тарғиботчиси

НОЗИК 
ҲИСЛАР 

КУЙЧИСИ

* * *
Пойтахтимизнинг Олмазор ту-

манида давлатимиз раҳбари илга-
ри сурган 5 муҳим ташаббуснинг 
тўртинчи бандида назарда тутил-
ган ёшлар маънавиятини юксалти-
риш, улар ўртасида китобхонликни 
кенг тарғиб қилиш бўйича тизимли 
ишларни таъминлаш мақсадида Ўз-
бекистон Ёзувчилар уюшмаси томо-
нидан йўлга қўйилган “Китоб карво-
ни” тадбирлари бўлиб ўтмоқда.

133-сонли ихтисослаштирилган 
умумтаълим мактабида бўлиб ўт-
ган тадбирда иштирок этган уюшма 
аъзолари 44 номдаги 300та китобни 
мактабнинг кутубхона фондига топ-
ширишди. Адабий тадбир ёзувчи 
Луқмон Бўрихон ва шоира Наргиза 
Асадова иштирокидаги маҳорат дар-
сига айланиб кетди. Юзма-юз му-
лоқот истеъдодли ёшлар мушоираси 
билан якун топди. 

* * *
2019 йили Ўзбекистон Респуб-

ликаси Президенти Администра-
цияси ҳузуридаги Ахборот ва ом-
мавий коммуникациялар агентлиги 
томонидан ўзбек журналистикасига 
оид  ўн жилдлик тўплам чоп этилган 
эди. Ушбу қўлланма «Журналистика 
назарияси, тарихи ва тараққиёти», 
«Журналистика ҳуқуқи ва этикаси», 
«Медиалингвистика ва таҳрир», 
«Медиа-маркетинг ва менежмент», 
«Босма оммавий ахборот восита-
ларида жанрлар ва маҳорат маса-
лалари» каби бир неча жилдлардан 
 иборат.

Мазкур тўплам Ахборот ва ом-
мавий коммуникациялар агентлиги 

томонидан бошқа ташкилот ва идо-
ралар қатори Ўзбекистон Ёзувчилар 
уюшмасига ҳам тақдим қилинди.

* * *
Республика  ёш ижодкорлари 

анъанавий семинарининг Бухоро ва 
Навоий вилоятлари минтақавий са-
ралаш босқичи бўлиб ўтди.

Ёшлар марказида бўлиб ўтган  
семинарнинг дастлабки иш кунида 
Ўзбекистон Ёзувчилар уюшмаси ра-
иси ўринбосари Ботиржон Эргашев,  
уюшманинг вилоят бўлими раҳбари 
Шодмон Сулаймон, таниқли ёзувчи 
Шойим Бўтаев, шоир Ориф Ҳожи, 
ва бошқалар бадиий ижод масъули-
яти борасида сўзладилар.

Семинар давомида назм, наср, 
бадиий публицистика, бадиий тар-
жима, драматургия шўъбаларига 
бўлинган ҳолда маҳорат дарслари 
ўтказилди.

Иккинчи куни Бухоро бўйлаб 
саёҳат уюштирилди. Улуғ пирлар 
қўним топган манзилларга зи-
ёратдан сўнг “Тараққиёт” маҳал-
ласида жойлашган Когон тумани 
ахборот-кутубхона марказида 
маҳаллий ижодкорлар ва китоб-
хонлар билан мулоқот ташкил 
этилди. Мулоқот учрашувга ула-
ниб, когонлик ёш ижодкорлар илк 
машқларини устозлар нигоҳидан 
ўтказишди. Семинарнинг мин-
тақавий саралаш босқичи ғолиб-
ларига Ўзбекистон Ёзувчилар 
уюшмасининг эсдалик совғалари 
топширилди.

Гўзал РЎЗИЕВА,
Ўзбекистон Ёзувчилар уюш-

маси Бухоро вилояти бўлими бош 
мутахассиси

ИЖОДИЙ 
УЧРАШУВЛАР ВА 

АНЖУМАНЛАР
Давоми, бошланиши 1-саҳифада

Даврон РАЖАБ

Жаббор ЭШОНҚУЛ

Берди РАҲМАТ

БАҲОР ЁМҒИРИ

Бундай гўзалликни бўларми топиб,
Гар билсанг айта қол, бор бўлса сири.
Ортингдан боладай борарман чопиб,
Бунчалар хушбўйсан, баҳор ёмғири.

Бахтиёр онадек шивирлар толлар,
Дўстлар кулгусидир – ўрик гуллари.
Қандай бахт келтирмиш бу шамоллар,
Фақат бахтдан иборатми умр йўллари?..

Баҳор ҳам ғанимат жумла жаҳонга,
Қувониб кўз тикар ўз гўшасига.
Шундай бахт тиларман ҳар бир инсонга,
Ҳар ким кулиб қайтсин ўз кулбасига.  

* * *
Баҳор ҳақда ўйласам,
Куз келар хаёлимга.
Умр – оқар дарё, деган
Сўз келар хаёлимга.
Болалигим бешиги –
Соғинч тўла даштларим,
Тупроқ йўлларда қолган
Из келар хаёлимга.
Туғишганимдай азиз,
Синфдош деган ул сўз.
Беғаразу беминнат
Дўст келар хаёлимга.
Умр ҳам бир неъматдир,
Ҳар дами ғаниматдир.
Уни бол ўйласам,
Туз келар хаёлимга.
Олтмиш ҳам ортда қолди,
Етмишга ҳам етайин.
Тўқсондан ошсам бир кун,
Юз келар хаёлимга.

* * * 
Қишнинг баҳор бўлгиси келди,
Баҳорнинг ёз бўлгиси келди.
Ёзнинг куз бўлгиси келди,
Кузнинг сўз бўлгиси келди.
Куз сўзга айланди...
Боғларда сарғарди,
Дарахтлар шохидан ерга тўкилди.
Сўнг, осмонга термулган
Кўзга айланди.
                 

* * *
Тегирмон тошидек айланар замин,
Гоҳ менинг бошимдек айланар замин.
Қанча азизларим ўтди дунёдан,
Кўздаги ёшимдек айланар замин.

* * *
Эҳ армон, дилимга жойландингму сен,
Узилмас ришта бўлиб бойландинму сен.
Бунча азиз бўлди бу тупроқ менга,
Онажон, тупроққа айландингму Сен?!

 * * *
Ҳаётда танишу ётларни кўрдим,
Эгарланган, чавандозсиз отларни кўрдим.
Бу қандай кўргулик, қандай томошо,
Ўз халқин алдаган зотларни кўрдим.

КУЗ
Ҳаётнинг бу синов боғидан
Кимдир йиғлаб, ким кулиб ўтди.
Дўстим, қара, дарахт шохидан
Яшил кунлар тўкилиб кетди...
                  

* * *
Муғанний чалган у маҳзун куйдан
Қанча қалблар эриди, тор эримади.
Қорлар эриб кетди,
Баҳор ҳам келди.
Бироқ менинг бошимдаги қор эримади...

* * *
Маъруф Жалил хотирасига

Умр ҳам инсонга бебаҳо туҳфа,
Кимдир юзга кирар, кимдир элликка.
Унга пешвоз чиқинг, жанннат гуллари,
Маъруф Жалил кетди абадийликка.

Мангуликка туташ у юрган йўллар,
Йўллар, салом айтинг Маъруф Жалилга.
Унинг шеърларида гул иси келар,
Гуллар, салом айтинг Маъруф Жалилга!

Г¤ЗАЛЛИК ШАЙДОСИМАН

Тингла, най андоқ  ҳикоятлар қилур...

Жалолиддин РУМИЙ

Аввалига шовқин қаердан келаётганини 
 билолмади. Менга шундай туюлаётгандир, деган 
хаёлга борди. Бироқ ўзини чалғитишга, эътибор 
бермасликка қанчалик тиришмасин, барибир,  
унга бутунлай бегона, айни пайтда, жуда ҳам та-
ниш бўлган  овозлар унинг оромини буткул ўғир-
лаганди. Ғайритабиий туюлган бу шовқин  даст-
лаб унинг ғашини келтирган, хавотирга солган, 
кейин эса, аста-секин  турли хаёлларни етаклаб 
келганди. 

Ўзига бегона бўлган бу шовқинни у илгари 
қаердадир эшитгандек эди. Эслашга ҳар қанча 
уринмасин, бари бефойда, қаерда эшитганини, 
нима учун танишдек туюлаётганини тушуна ол-
мади. Сўнг бунинг барини чарчоққа йўйди. 

Бироз аввал у ишдан ҳориб келиб, устини 
ҳам ечмасдан, ўзини тўшакка ташлади. Қанча 
ётганини  билмади. Аввалига ер силкиниб, кей-
ин чинқириқ эшитилдими ёки олдин чинқириқ 
эшитилиб, кейин эса ер силкина бошладими,  
аниқ билолмай қолди. Кўзини очганда оёқлари 
ости титраётган, очиқ дераза томондан ўтиб бо-
раётган поезд овози янада ваҳимали эди. Бунинг 
устига поезднинг шиддатли ва ёқимсиз овозига 
кўчадаги машиналар шовқини ҳам қўшилиб яна-
да даҳшатли тус  олганди. 

«Жин урсин», деди у беихтиёр. Олдин шу 
сўзни айтиб, шошиб деразани ёпдими ёхуд ол-
дин деразани ёпиб кейин шу сўзни айтдими, 
буни ҳам ҳозир эслай олмасди. Деразани қанча-
лик шиддат билан ёпган бўлса, пардаларни ҳам 
шунчалик шиддат билан туширди. Овоз бир оз 
тингандек бўлса-да, қўшни хонадаги деразалар-
дан ҳамон шовқин келар: энди кўча  тўс-тўполо-
ни билан бино тагидаги кафедан мусиқа товуши 
таралаётганди. У шошиб қўшни хона деразала-
рини ҳам, болохона деразаларини ҳам бирма-бир 
ёпди. Ёпдию бир муддат ташқаридан келаётган 
шовқинга қулоқ тутиб турди. Ҳар тугул бояги 
ваҳимали овозлар анчайин тинган эди. Болохо-
на пардаларини ҳам ёпди, эшикнинг қулфлан-
ган-қулфланмаганини қайта текшириб кўрди. 
Икки табақали эшикнинг иккаласи ҳам маҳкам 
ёпилганига ишонч ҳосил қилди. 

Бироз кўнгли хотиржам топиб, стол устида 
турган идишдан сув қўйиб ичди. Сув ичаётиб 
қулоғи шанғиллаётганини сезиб қолди. Аввали-
га менга шундай туюлаяпти, деб ўйлади. Бироқ, 
одатда, меҳмонлар келгандагина кириладиган 
хонага кириб, диванга чўзилганда ҳам қулоғидан 
шанғиллаган овоз кетмади. Бир муддат каловла-
ниб турди-да, қўшни хонага ўтди. Шундагина 
паст овозда бўлса-да, телевизор ёқиқ тургани-
ни, овоз шу ердан келаётганини англади. Худди 
қандайдир хатарни олдиндан сезаётгандек, те-
левизорни шошиб ўчирди. Диванга ўтириб бир 

муддат қулоқ солди. Сув қўйгандек жим-житлик-
ни туйгиси келди. Осуда сокинлик бағрида чў-
зилиб ётишни хаёл қилди. Баъзан ишдан чарчаб 
келганда, ҳамма нарсани ўчириб, дам олишни 
ёқтирарди. Ўзи охирги пайтлар ишлари кўпа-
йиб, тез чарчаб қолаётган, арзимас нарсаларга 
асабийлашадиган бўлиб қолган, ўзини кун узоғи 
тарк этмаётган бу ланжлик ва диққатпазликдан 
қутулишни истарди. Айниқса, бугун негадир кун 
бўйи бошқача бўлиб юрди. Бунга  кеча кўрган 
алоқ-чалоқ тушим сабабчи, деб ўйларди. 

Кўча эшик томондаги йўлакка чиқиб, 
эшикларни яна бир бор ўзича текшириб кўрди, 
сўнг телевизор турган хонага қайтди. Ҳар ту-
гул  атрофга осойишталик ҳукмрондек, гўё. Би-
роқ қаердадир сувнинг жимирлаб оқиб тургани 
эшитиларди. Аввал ошхонага, сўнг эса ювиниш 
хонасига ўтди. Хонадаги сувнинг жўмрагини 

маҳкамлаб буради, оқмаётганига ишонч ҳосил 
қилиш учун бир муддат кутиб турди. Ётоққа қай-
тиб, тўшак устига чўзилди.

 Бугун жуда чарчаганди. Кечаги ёқимсиз 
тушдан кайфияти тирриқ бўлиб уйғонган, эр-
талабдан тушгача  давом этган мажлис, тушдан 
сўнг талабаларга берган сабоқдан сўнг буткул 
толиққан, ишхонадан уйгача пиёда юриб келган, 
уйда ёлғиз бўлгани учун кечки овқатни қилгиси 
келмаганди. 

Тўшакда шифтга тикилиб ётаркан, ёнбошга 
ўгирилганда ётоқ пардасининг гуллари эъти-
борини тортди. Қаердандир эсиб турган майин 
шабадада гуллар тебраниб кетарди. Бир муддат 
гулларга тикилиб тургач, шабада қаердан кела-
ётганини аниқламоқчи бўлиб, атрофга олазарак 
боқди. Тепадаги совутгич деярли овозсиз бўл-
са-да, ишлаб турганди. Бироқ, эътибор қилинса, 
деярли овозсиздек туюлган совутгич ҳам ўзига 
яраша «шовқин» чиқараётганини илғаш қийин 
эмасди. У ёнларини пайпаслаб совутгичнинг 
узоқдан бошқариладиган ускунасини топиб, 
ўчириш мақсадида керакли тугмачасини босди. 
Бир оздан сўнг, совутгич ҳам буткул тўхтади. 

Алламаҳалгача ғалати шовқиннинг сирини 
фош қилиш ниятида пайт пойлаб ётди. Уйда бут-
кул сукунат ҳукмрон эканига ишонч ҳосил қи-
лиш учун қулоқларини анча пайтгача динг тутди.  
Сукут уни оғушида аллалар экан, хаёлида бутун 
умри кўз ўнгидан ўта  бошлади.  Уйқусираб, яна 
шовқин босиб келаётганини англагандек бўлди. 

Табиатан у шовқинни ёқтирмасди. Доимо со-
кинликка интилган, бироқ аксига олиб ҳар доим 

Мана, бир ҳафтадирки, уйда ёлғиз эди. Биров 
суҳбатимни эшитиб қолади, деб ҳеч кимдан чў-
чимаса ҳам бўлади. Бунинг устига эшиклар ичка-
ридан маҳкамланган, ҳеч қандай хавотирга ўрин 
йўқ. Истаганча бемалол овоз чиқариб ўзи билан 
ўзи суҳбат қуриши мумкин. Ахир, ҳар 
доим ичида шу истак яшаган. Баъзан 
талабалар учун маърузага тайёрлана-
ётганда шундай ўзига ўзи савол бериб, 
ўзи жавоб берар, фикрларини жамлаб 
ифодалашга ҳаракат қиларди. 

Бироқ бугун бу истак уни тарк этган, кўнг-
лида қандайдир бир безовталик ҳукмрон эди. 
Нигоҳларини бир нуқтага қадаганча, диққатини 
жамлаш пайида бўлди. Узоқ вақт уйдаги лаҳза 
сайин забтига олиб келаётган сукунатни тингла-
ди. Бу сукунатни бузадиган ҳеч нарса топа олма-
ди. Алламаҳалгача шундай ўтирди. 

Тушими, ўнгими фарқига бора олмасди. Унга 
жуда ҳам яқин жойда ғалати шовқин – турфа 
овозлар келарди. Балки хаёлимда эшитгандирман 
ёхуд уйқусирагандирман, деган  ўйга борди. Шу 
хаёл билан кўзи илинганини ҳам сезмай қолди...

Бир муддатдан сўнг, у яна ўша таниш 
шовқиндан  уйғониб кетди. Бу овозларни қаер-
да эшитганини эслашга уринмасин, сира эслай 
олмади. Худди қачонлардир бу овозларни у қа-
ердадир эшитгандек эди. Болалиги ёдига тушди. 
Болалигида ухлаб қолганда уни қандайдир овоз-
лар уйғотарди. Бу овозлар кимники эканлигини 
билмасди. Аввалига анча пайтгача қўрқиб юрди. 
Бир гал қўрқиб уйғониб, ёнида бомдод намози-
ни ўқиб бўлиб, дуо қилиб ўтирган момосининг 
пинжига тиқилиб олганди. Момоси унинг пе-
шонасидан ўпиб, ҳар доимгидек эркалаб, нима 
бўлганини сўраган, у эса тушида қандайдир 
овозларни эшитаётганини, шундан қўрқаётга-
нини айтиб берганди. Момоси унинг гапларини 
эшитиб, “Қўрқма, сени фаришталар уйғотяпти 
экан”, деб таскин берган, шундан сўнг у бу овоз-
лардан қўрқмай қўйганди. Кейинчалик эса, у бу 
овозларни эшитмай қўйган, момоси эса унга ҳа-
зиллашиб: “Фаришталаринг сендан қочиб кетиб-
ди”, деганди. 

Нега ҳозир бирдан бу воқеани эслади, ўзи 
ҳам тушунолмасди. Ҳатто бу воқеалар  буткул 
унут бўлганди. Илгарилари бу хотиротни эслаш-
га унда ҳеч қачон вақт ҳам бўлмаган, ҳаёт ғил-
дирагининг шиддати ҳам бунга имкон бермаган. 
Бу ҳаёт ғилдирагида унинг умри, дақиқалари, 
сониялари тўхтовсиз чирпирак бўлиб айланган 
ва ҳамон айланишда давом этаяпти. Бироқ, не-
гадир, бугун туйқус олис хотиралар унинг хаё-

БИР ДАРАХТ 
Тонг ҳақида шивирлар сокин
Уфққа бошин тиккан бир дарахт.
Ҳар нафаси унинг янги кун 
Фалсафасин симириб карахт.

Жодуси бор бу лаҳзанинг, боқ,
Қараб бўлмас унга суқланиб,
У ярақлар, бўлиб борар пок –
Ҳам бўй чўзар нурдан тикланиб.

Балки шуми вақтдаги калом –
Содир бўлар тонг яна бирдан.
Сен ғафлатни тарк этмасанг ҳам
Дарахт яшнар ажиб бир сирдан!

ЎЙЛАГУНИМЧА 
Ўйларимда қад ростлаган 
иморатга ўхшаган чорраҳада
битмай қолган суратдек
орзуларим акс этган
майдонни кўрдим.

Бунда хаёл сурсам
гўё театр саҳнасида
бошланар эди томоша.

Жим турсам ва ё юра бошласам
саҳна айланар,
мен эмас манзиллар
юрмасам-да  туташиб келар
ёнимга яқин.

Хаёлларимда
юксалиб
бу саҳна
бу чорраҳа
бу қават-қават иморат
бир тартибда 
ҳали етмаган келажагимга
ё бирдан 
ўтмишимга
бошлаб келар.

Сўнг  чорраҳам яна
қўйгандек жодулаб 
тўрт томонни кўрсатиб турар.

Қай биридан кетишни ўйласам
мен турган саҳна
айланишдан тўхтамас
бир-бир ўтиб бошқа бир манзил
чиқиб қолар яна қаршимдан.

Ахир бу келажак –
ҳали ўқимаганим
унда нимани гапираман.

Ўйлагунимча
саҳна яна айланар
қадамимга яқинлаштирар
келган йўлимни.

Биламан ўтмишимни
бироқ  энди ундан кетмайман 
(Ўйлагунимча саҳна яна айланар).

Унда чиқиб келар темир из
ва бу йўлдан гулдурос солиб
яқинлаша бошлар зирҳшовқин
(ўйлагунимча чорраҳа ўзгараверар).

Ўйлагунимча йўлимни
иккига ажратиб
менга қараб кела бошлар 
улкан бир поезд
шоша-пиша 
жон ҳолатда
тарк этаман темир изларни.

Тепага
тепага чиқа бошлайман
тирмашганим сайин сипқорилар кучим 
пастда эса босиб келар хавф.

Ўйлагунимча ўзгарар яна саҳна
мен чиқиб келаётган туйнук
улкан шаҳарнинг
оқоваси ўтадиган қувурга уланар
ва чаплай бошлар уст-бошимни
ўйлангунимча...

Ўйлангунимча
ўйларимга қараб ўзгарар
чорраҳа саҳнам

Ўйламай турсам бўларкан деб ўйлайман

Ўйлагунимча
Яна ўйларим ўзгариб борар.

ТОНГ ТОМОНГА
Кетаман тонг томонга,
Тунлардан юрманг излаб.
Йўлим юртим ёбонга –
Манзилин бўлмас гизлаб.

Кезаман нурлар аро –
Дил ғурубга бирлашган,
Илиқ ёмғир ёғар-о,
Кўз кўнгил-ла сирлашган.

Истагим фақат тонгда –
Чорлаб борар юлдузлар;
Бунга қанча тун керак,
Яна қанча кундузлар.

Кеч бўлмас келса даврон,
Бунда вақт ҳам ўтмайди.
Йўлдаман... ахир, ҳамон –
Бахтдан кечиб бўлмайди!

* * *
Юлдузларни тўкиб қўймай деб,
Сокин эсиб туради шамол.
Гўё  унинг аралашувидан
Йўқ бўлгандек кўкдаги ҳилол.

Сайраб қўяр сабрсиз қушлар.
Тун ва тонгнинг қўшилувидан
Гўё бунга сабабдек улар,
Дайди қушлар сайрар ташвишдан.

Ой беркинар тоғлар ортига,
Тоғ ҳам сезар ўзин ўнғайсиз.
Мен бўлмасам дея ўйлар у
Тун чароғон бўларди, эсиз!

Юрагимга беркинар ҳилол,
Хаёлимни тўтиё қилар. 
Ўзин айбдор сезармикан ой?
Билармикан кўнглимдалигин...

* * *
Кетаяпман,
хаёлим ёруғ,
Тонгга бориб туташган йўлим
Ботинимда орзулардан туғ,
Самоларга етади қўлим.

Умидларим чайилган тонгга,
Бу йўлимдан сира қайтмасман.
Ҳар дақиқам ўхшайди бонгга,
Нолиш нима асло билмасман...

Уфққа кўнгил уланган, ахир...
Ортга қайтсам томир узилар. 
Фақат бунда бор ягона сир –
Олға юрсам Умрим чўзилар...

ОРЗУ

Кўк гуллари юлдузлар 
Фақат тунда гуллайди.
Улардан бири ёлғиз
Тонг чоғида куйлайди.

Эмассан пушти рангда,
Ё яшилмас баргларинг.
Сен гуллайсан оҳангда,
Жуда кўпдир сирларинг.

Мен сўзсиз кунларимни,
Барин сенга атадим.
Қўлларим узатдиму 
Сенга сира етмадим.

Сен менинг орзуимсан...
Барибир етолмадим!
Сен менинг қўшиғимсан,
Бир бора куйлолмадим!

Шунинг учун тунларда
Сени кўкдан излайман.
Етмасам-да, ҳеч асло
Доим сени қўмсайман. 

лига қалқиб чиқа бошлади. Момосини эслаганда 
хўрсиниб ҳам қўйди. Хўрсиниқ овозини у барал-
ла эшитди. Гўё ўзи эмас, бошқа биров хўрсин-
ган эдию у буни кўриб, эшитиб тургандек эди. 
Ҳатто “ўзи”нинг нафас олишларини ҳам эшитиб 
турарди. У яна тўшакка чўзилганча хотираларга 
берилди. 

У бу узуқ-юлуқ хотиралар занжирини 
бир-бирига боғлашга уриниб кўрди, бироқ эплай 
олмади. Кўзлари ўз-ўзидан юмилиб, уйқу ғолиб 
келаверди.

Элас-элас келаётган овоздан у ҳушёр торт-
гандек бўлди. Чарчоқдан юмилиб бораётган кўз-
ларини очишга тиришди. Унинг уйқусини бузган 
шовқин шундай ёнгинасидан келарди. Уйқу ара-
лаш атрофга аланглади. Шовқин келаётган жой-
ни қидирди, тополмади. Ўрнидан туриб ўтириб, 
яна қулоқ тутди. Кута-кута яна кўзларини уйқу 
илитди. 

Уйқу аралаш англагани шу бўлдики, шовқин 
унинг танасидан, бутун вужудидан келаётганди. 
Танасининг ҳар аъзоси бир мусиқа созига ай-
ланган эдию улар жўрликда қандайдир бир му-
сиқани чалар, Яратганнинг инояти билан  ўлик 
сукунатни бузиб, бу  создан унга бегона ва айни 
пайтда жуда ҳам таниш бўлган оҳанглар – ғала-
ти, ғайритабиий бир шовқин таралаётганди. 

Танасидаги жамики томирларидан, суяклари-
дан бир оҳанг қуйилиб келаётгандек, юрагининг 
ҳар бир уриши шу оҳанг, шу шовқинга мосдек 
эди. Ғайритабиий туюлган бу шовқин аслида 
унга бегона эмасди. Нега шундай хаёлга борга-
нини у билолмасди. Кўп саволларга унинг жаво-
би йўқ,  бу бир жумбоқ, шунинг билан бирга унга 
жуда таниш ва қандайдир ҳузурбахш ҳам эди...

ШОВҚИН

ҳам бунга имкон тополмас, шовқиндан қочиб, 
ҳамиша шовқинга тутилиб яшагандек, умри шу 
шовқинлар орасида ўтгандек эди, гўё.

Шовқиннинг қаердан келаётганини билол-
мади. Уйнинг ҳамма хоналарини яна бир бор 
кўздан кечириб чиқди. Телевизор, телефон ва но-
утбук ўчирилганини яна бир қур текширди. Де-
раза ва эшикларнинг маҳкамлигига яна бир кар-
ра ишонч ҳосил қилди, дам олиш хонасига қайта 
туриб, ёниқ чироқларни ҳам ўчирди. Ҳозиргина 
эшитган шовқиннинг жойини аниқлаш мақса-
дида, жим туриб қолди. Анча пайт тик ҳолатда 
кутиб тургач, жимжитлик ҳукмронлигига ишонч 

ҳосил қилиб, секингина тўшакка чўкди. Яна 
диққатини жамлаб кута бошлади. Қанча вақт ўт-
ганини билмайди, танасини чарчоқ енгдими ёхуд 
бошқа сабаб, секин тўшакка чўзилди. Шифтга 
кўзларини тикиб ётганча, яна хаёлга берилди. 

Илгарилари ҳам кўп марта ўзи уйда ёлғиз 
қолган. Ва ҳамиша шифтга тикилганча турли ха-
ёлларга берилишни хуш кўрарди. Баъзан бутун 
ҳаёти, болалиги, ота-онаси, яқинлари, мактабга 
боргани, кейин шаҳарга келгани, ўқишга кириб, 
ҳарбий хизматга кетгани, хуллас, ҳамма-ҳаммаси 
кўз олдидан худди кино тасмасидай бирма-бир 
ўтарди. Гоҳо ўзи ўқиган китоблардаги воқеларни 
хаёлида жонлантирар, уларнинг қаҳрамонлари 
билан суҳбат қурарди. Баъзан эса ўтган умрини, 
ўтган кунини тафтиш қилишга одатланганди. 
Ҳар қанча тафтиш қилмасин, ўтган умридан маз-
мун тополмасди. Шундай пайтда баъзан у ўзига 
ўзи мурожаат қилиб, ўзини ўзи саволга тутарди. 

Бир гал, худди шундай — ўзини-ўзи сўроққа 
тутиб турганида, ишдан вақтли қайтган хотини 
уни қўлга туширган, ким билан гаплашаётган 
эдингиз деб, хоналарни обдон кўздан кечирган, 
ҳеч ким йўқлигига ишонч ҳосил қилгач эса,  
ўз-ўзингиз билан гаплашадиган ҳолга келиб қол-
дингизми, деб хавотирга ҳам тушганди.

Бунинг сабабини  ўшанда аёлига тушунтира 
олмаган бўлса-да, ўзича  бу одатини  ҳар ҳол-
да ёши улғайиб бораётгани билан боғлаганди. 
Ора-сира бу ҳолат фақат мендамикан ёхуд бо-
шқаларда ҳам шундай бўлармикан, дея ўйга то-
лар, шунинг учун ўзи билан ўзи қилган суҳбати-
ни биров эшитиб қолишидан ийманарди.    



АДАБИЙ ТАНҚИД, АДАБИЁТШУНОСЛИК4 2021-yil 28-may / № 22 (4629) O‘ZBEKISTON ADABIYOTI VA SAN’ATI

Албатта, бугун ўзбек тили, унинг 
қадр-қиммати борасида баҳс-му-
нозаралар, эҳтиросли мулоҳазалар  
қизигандан қизиб  турибди. Бундай 
тортишувлар, жиддий ёндашувлар 
беихтиёр ўтган асрнинг 90-йиллари-
ни ёдимизга солади. Ўшанда ҳам зиё-
ли қатламнинг бетиним саъй-ҳаракат-
лари, қатъий интилишлари туфайли 
ўзбек тили Республикамизда расмий 
давлат тили мақомига эришган ва бу 
тарихий ютуқ сифатида баҳоланиб 
катта шодиёна билан кутиб олинган 
эди. Хўш, бундай эътиборга молик 
ҳодисадан сўнг ўзбек тилининг нуфу-
зи, мавқеи ошиб кетдими?  Ҳа, жуда 
ошиб кетди, дея баралла айтишга 
бироз тортинамиз. Чунки ўтган вақт 
ичида ўзбек тили қадр-қимматини, 
жозибасини, аҳамиятини анчагина 
йўқотгандек туюлади. Ҳаётда мисол-
лар жуда кўп бунга. Жумладан, “ҳ” ва 
“х” ҳарфлари, “ни” ва “нинг” қўшим-
чалари ўртасидаги фарқ унутилгани-
га анча вақт бўлди. Илмий, бадиий, 
расмий  битикларда юқоридаги ҳарф-
ларни, қўшимчаларни бирининг ўр-
нига бошқасини қўллаш оддий ҳолга 
айланди. Кўникдик. Оғзаки нутқи-
миздаги манзара эса бундан ҳам ачи-
нарлидир. “Поворот”, “разворот”, 
“уже”, “короче” каби русча  сўзларни 
ҳеч бир қисиниб-қимтинмай тилга 
оладиган бўлдик.  

Бундай эътирозлар, эҳтимол, май-
да-чуйдага ўхшаб туюлиши мумкин. 
Лекин бироз чуқурроқ ўйлаб қарасак, 
айнан шундай майда-чуйдалар она 
тилимизга зиён келтириши муқар-
рарлигини англаймиз. Кўп йиллар 
аввал хорижий бир сериални ўзбек-
чага таржима қилишда қатнашдим. 
Мен қўллаган баъзи бир сўз ва ибо-
ралар муҳаррирга маъқул келмади. 
Сабабини сўрадим. Бундай сўзларни 
актёрлар талаффуз қилолмайди, деб 
жавоб берди у. Ҳа, нима ҳам дердим, 
тилимиздаги оддий, жайдари сўзлар-
ни ўзбекнинг ўз санъаткорлари  та-
лаффуз этолмайдиган замонларга ҳам 
етиб келдик! Юқоридаги нохуш ман-
заралардан кўриниб турибдики, ти-
лимизга расмий давлат тили мақоми 
берилиши билангина унинг мавқеи 
ошиб қолмас экан. Унинг софлигини, 
бойлигини, қадр-қимматини ҳар би-
римиз, энг аввало, ўзимизни, ўз им-
ломизни, ўз нутқимизни ислоҳ этиб-
гина ҳимоя қила олишимиз мумкин 
экан. 

Бадиий асар тили, унинг бугун-
ги аҳволи ҳақида фикр юритишга 
чоғландиму, негадир хаёлимдан юқо-
ридаги мулоҳазалар ўтди. Ҳойнаҳой, 
бугун аксарият аҳли қалам ҳам ўша 
“поворот”, “разворот”лар орасида 
саросар қолиб кетгандай туюлгани 
учундир?  Бугун айрим битиклар худ-
ди ўзга тилдан нўноқлик билан тар-
жима қилинган хом-хатала қорала-
мага ўхшайди. Бир қараганда, эгаси, 
кесими жойида, лекин ўқиб на ҳаро-
рат топасан, на завқ туясан. Сатрлар 
безрайганича бегонасираб туради. 
Бир муҳокама пайти шундай асар-
лардан бирини таниқли мунаққид  
роса мақтади, дунё адабиётидаги 
қайсидир “изм”га  хослигини таъки-
длади, аммо эътирофлари сўнггида 
қиссанинг тили нўноқлигини, муто-
лаа давомида анча қийналганини, шу 
жиҳатларини муаллиф яна бир карра 
кўриб чиқиши лозимлигини қисти-
риб ўтди. Қизиқ, модомики, асарнинг 
тили нўноқ, ғализ ва тўмтоқ экан, 
унинг яна нимасини мақташ мумкин? 
Адабий асар – тил ҳодисаси, дейиша-
ди мутахассислар. Рост. Чунки ҳар 
қандай битикнинг мазмун-моҳияти, 
чиройи, жозибаси, таъми унинг ти-
лида, ифодасида акс этади. Тил, сўз 
орқалигина ижодкор мукаммал бади-
ий олам ярата олади. Тиниқ, жонли 
тасвирлар билангина ўқувчини ўша 
сирли, завқли дунёга олиб киради. 
Адиб моҳирона чизган табиат ман-
заралари ёхуд инсон қиёфалари кўз 
ўнгингизда рўй-рост гавдаланади. 
Фикримнинг тасдиғи сифатида Ўзбе-
кистон халқ ёзувчиси Ўткир Ҳоши-
мовнинг “Баҳор қайтмайди” қисса-
сининг сўнгги сатрларини қис тириб 
ўтгим келди:

“Тонг отиши билан жуфт-жуфт 
қушлар безовта чирқиллаб инига 
хас-хашак ташиб қолди. Осмону фа-
лакда якка-ёлғиз тўрғай нола чекди. 

Сахий кўклам кўп қатори Алимардон-
нинг қабрини ҳам чечакларга буркади. 
Майсалар орасида очилган биттагина 
қизғалдоқ тонг шудрингига қадаҳ тут-
ди. Эрта-индин тўкилиб кетиши, ўзи-
дан на бир муаттар бўй, на мева қоли-
шидан бехабар ял-ял яшнади...”.

Келтирилган парчада, энг аввало, 
тиниқ, жонли манзара бор. Муаллиф 
қизғалдоқ ҳолатини шоирона, му-
саввирона тасвирлайди. Айнан шу 
тасвирда теран, залворли фалсафа, 
маҳзун оҳанг якқол сезилади. Айтил-
ган хислатларнинг барчаси йиғилиб 
ўқувчига завқ-шавқ улашади, кўнг-
лини яна бир карра мутолаага ошно 
этади. Менингча, шугина парчада 
ҳам адабий асардаги тил ҳодисаси, 
унинг кучи, қудрати ёрқин кўрина-
ди. Афсус ки, тилнинг, ифоданинг 
жозибаси, гўзаллиги, ширадорлиги 
ҳақида сўз борса, ҳали-ҳануз Абдул-
ла Қаҳҳор, Одил Ёқубов, Хайриддин 
Султон, Эркин Аъзам каби саноқли-
гина адибларнинг асарларини мам-
нуният билан эслаб ўтамиз, холос. 
Ҳолбуки, уларнинг тил, тасвир нуқтаи 
назардан юксак эътирофларга эга 
бўлган ўша қисса ва ҳикоялари “ман-
фур, қонхўр қизил империя” даврида 
битилган эди. У пайтлар ўзбек тили-
га давлат тили мақоми берилиши ҳеч 
кимнинг тушига ҳам кирмаган. Ле-
кин ижодкорларимиз она тилига бўл-
ган эҳтиромни, меҳр-муҳаббатни ўз 
ижодларида ифодалашга ҳаракат қил-
ганлар. Ўзбек тилининг гўзаллигини, 
бойлигини, қадр-қимматини ёрқин 
бўёқларда кўрсата билганлар. Шу-
нинг учун ҳам бу ҳассос адибларнинг 
битиклари адабиётимиз дурдоналари 
қаторидан жой олди. Бугун  ижодкор-
га тил, мафкура нуқтаи назардан ҳеч 
қандай тўсиқ йўқ. Қолаверса, Прези-
дентимиз, ҳукуматимиз томонидан 
ижод учун, айниқса, ёш қаламкашлар 
учун зарур шарт-шароитлар яратиб 
бериляпти. Борига барака тарзида 
унча-мунча асарлар эътироф этилиб, 
муаллифлар рағбатлантирилмоқда. 
Ҳеч бир ижодкор Ўзбекистон Ёзув-
чилар уюшмаси эътиборидан четда 
эмас. 

Аммо шунча хайрихоҳликларга 
қарамай, чинакам бадиий ҳодиса бўл-
гулик асарлардан дарак йўқ. Бу ҳол, 
айниқса, наср жанрида кўпроқ кўзга 
ташланади. Менинг назаримда, ёш 
ёзувчиларда журъат, чинакам истеъ-
додларга хос жунун етишмаётганга 
ўхшайди. Икки сатр ёзиб, атрофига 
икки юз марта аланглайди, гоҳ тенгдо-
шидан, гоҳ номдорроқ адибдан бе-
тиним маслаҳатлар сўрайди. Баъзан 
китоб титкилаб, аллакимлардан ан-
доза олишга уринади. Кейин Нобел 
мукофоти совриндори фалон адиб-
нинг “изм”ида ёзганман деб мақтаниб 
юради. Кўпроқ машқ қилиб, кўпроқ 
ўқиб-ўрганиб маҳоратни ошириш-
га, қаламни чархлашга тобу тоқати 
йўқ. Қачонлардир амал-тақал битган 
ҳикоя сини таҳририятларга тиқишти-
ради. Эътироф эшитмагунича ҳеч 
кимни тинч қўймайди, адабиётга 
алоқадорроқ одамнинг ортидан эрга-
шиб, оғзини пойлаб юради. Камчи-
ликларини кўрсатиб, холис маслаҳат 
бераман десангиз, дарров бирор 
“изм”нинг ортига яшринади, сизни 
савиясизга чиқаради. Аксарият ёшла-
римиз енгил-елпи шон-шуҳрат топиш, 
обрў орттириш кетидан қувмоқда. 

Албатта, менинг нуқтаи наза-
рим нисбий, ўз тушунчамдан келиб 
чиққан фикр. Эрта-индин бирор 
ижодкор мени уялтириб, айтганла-
римдан пушаймон қилдириб  мукам-
мал асари билан майдонга отилиб 
чиқар, ҳаммамизга ҳайрат улашар. 
Нима ҳам дердим, узр сўрашга ҳами-
ша тайёрман.

Луқмон БЎРИХОН,
ёзувчи

1. Бугун яратилаётган насрий асарлар(роман, қисса, ҳикоя, эссе)да муал-
лифлар тил  масъулиятини қай даражада ҳис этаётир? 

2. Насрий асарлар тилини нималар бойитади, деб ўйлайсиз: халқона 
ибораларми, мақолаларми, образли ибораларми? Тили нуқтаи назаридан пи-
шиқ-пухта ёзилган ёки сўз санъатига бегона тилда ёзилган қандай асарларни 
кўрсатган бўлардингиз? 

Тошкент давлат шарқшунослик университети 
доценти Муҳайё Абдураҳмонова Мирзо Ғолибнинг 
девонидаги сара ғазалларнинг урду тилидан ўзбекча 
таржимаси асосида «Ғолиб. Сара ғазаллар» тўпла-
мини тузди. «Дунё» АА мухбири «Ғолиб. Сара ғазал-
лар» китоби тақдимотидан сўнг таржимон билан 
Мирзо Ғолиб ижоди ва девон таржимаси билан боғ-
лиқ жараён ҳақида суҳбатлашди.

— Мирзо Ғолиб ижоди билан анча-
дан буён қизиқиб, уни ўрганиб келяпман, 
— дейди М.Абдураҳмонова. — Ўзининг 
беқиёс ижоди билан урду шеърияти ва 
насри ривожига улкан ҳисса қўшган 
буюк шоир ижоди, мана, неча асрдирки, 
халқаро миқёсда адабиётшунослар эъти-
борини ўзига қаратиб келмоқда. Оташ-
нафас шоир шеърияти ватанпарварлик, 
миллат ва халқ келажагига дахлдорлик 
ҳисси билан йўғрилган. Олиб борилган 
илмий тадқиқотлар мени Мирзо Ғолиб 
урду девонининг ўзбекча таржимаси тўп-
ламини тузишга ундади. 

Мирзо Ғолиб шеърлари бадиий жиҳатдан пишиқ-
лиги ва мазмунан теранлиги, бир неча маъно қатла-
мига эгалиги билан ажралиб туради. Шунинг учун 
бундай асарларга шарҳлар ёзилган. Табиийки, тар-
жима жараёнида мен ҳам муайян мураккабликларга 
дуч келдим. Девондан ўрин олган ғазалларга ёзилган 
шарҳларни синчиклаб ўргандим. 

XX асрда Мирзо Ғолибнинг шуҳрати бутун дунё-
га ёйилди. Деҳли, Алигарҳ, Ҳайдаробод, Лаҳор ва 
Карачи шаҳарлари бу забардаст сўз санъаткори ижо-
дини ўрганишда йирик марказлар саналади. Деҳлида 
ташкил этилган Ғолиб уйи ва Ғолиб академиясидаги 
китоб жавонлари жаҳоннинг турли мамлакатларида 
чоп этилган шоир ҳақидаги рисолалар ва асарлари-
нинг турли тиллардаги таржималари билан тўла.

Тошкент давлат шарқшунослик университети 
Ҳиндистоннинг мамлакатимиздаги элчихонаси билан 
яқиндан ҳамкорлик қилиб келади. Ушбу китобнинг 
дунё юзини кўришида ҳам ана шу яқин алоқалар 
муҳим аҳамият касб этди. Мумтоз шоир девони асо-
сида яратилган ўзбек тилидаги «Ғолиб. Сара ғазал-

лар» шеърий китобининг нашр этилишида Ҳиндис-
тон элчихонаси ва Лаъл Баҳодур Шастри номидаги 
Ҳиндистон маданият маркази яқиндан ёрдам берди. 
Фурсатдан фойланиб ҳамкорларимизга алоҳида мин-
натдорлик изҳор қиламан.  

Мирзо Ғолибнинг шоирлар орасида бетакрор бахт-
га сазовор бўлиши, маҳорат чўққисига кўтарилиши 

унга улуғлик бахш этди. Унинг шеърлари 
шу қадар маъноли, латофатлики, уларни 
изоҳлаш учун урду ва инглиз тилларида 
20 га яқин адабий шарҳлар ёзилган.  Ўтган 
200 йил давомида Мирзо Ғолибнинг ғазал-
лар девони юз марта чоп қилингани унинг 
ижодига берилган юксак баҳодир. Доктор 
Абдураҳмон Бижнурийнинг Ҳиндистонда 
икки илҳомий китобдан бири Ғолибнинг 
урду девонидир, деган таърифи мумтоз 
шоир салоҳиятидан дарак беради.

Мирзо Ғолиб билан унинг ватандош-
лари қаторида ўзбекистонликлар ҳам 
фахрланишга ҳақлидир. Чунки унинг бо-

боси тақдир тақозоси билан 1730 йилларда ҳинд ўл-
касига бориб қолган. Деҳли ҳукмдори уни нуфузли 
ҳарбий лавозимга тайинлаган. 

Мирзо Ғолиб Самарқанд  музофотидан эканини 
шеърларида бир неча бор фахр билан тилга олади:

Ғолиб, ўзим муқаддас Турон тупроғиданман,
Билсангиз таги-тахтим, иқбол қучоғиданман.
Ота-бобом касб-кори деҳқончилик азалдан,
Самарқанд фуқароси – деҳқон қароғиданман. 
Ҳар қандай улуғ шоир, аввало, қалби гўзал инсон 

бўлади. Мирзо Ғолибнинг шеърияти ҳам қалбидан 
нур, қудрат олган. Ҳиндистон маданиятининг жонку-
яр тарғиботчиси доктор Қамар Раис шундай дейди: 
«Адабиёт ва шеъриятдан беҳад завқланиш, гўзаллик 
ва латофат ошиғи бўлмоқ, мағрурлик, ҳалоллик, дўст-
ларга садоқат ва меҳру муҳаббат, Ватанга чексиз ишқ, 
хушчақчақлик, чуқур инсонпарварлик, камтаринлик 
Ғолиб характерини ва шахсиятини ўлчовчи бебаҳо 
андозадир. У йўқсиллашиб, ғам-андуҳ гирдобига ту-
шиб қолган кезларида ҳам ўзининг шу қимматбаҳо 
хислатларини сақлаб қолди, ор-номусини оёқости 
қилмади, мағрур юрди».

Шоирнинг асл исми Мирзо Асадуллахон бўлиб, 
Ғолиб унинг тахаллусидир. Асадуллахон 1797 йил-
да Агра шаҳрида дунёга келган. Деҳлилик бадавлат 
хонадоннинг қизи Умраобегимга уйланган. Икки йил 
ўтгач, шоир Деҳлига кўчиб келиб, то умрининг сўнг-
ги дақиқаларигача шу шаҳарда яшаган ва ижод билан 
шуғулланган. 

Ғолиб ўз тафаккури ва яратувчилик даҳоси билан 
урду ғазалиёти мавзуларини шу қадар кенгайтириб 
бордики, ундан кейин бирон-бир шоир шеъриятда 
бундай камолотга эришгани йўқ. Шоир ўзининг ба-
диий даҳоси ҳақида шундай ёзади:

Мен чаманга кирдиму, гўё мактаб очилди,
Менинг ноламни тинглаб, булбул ғазалхон бўлди.
Ҳақиқатан ҳам, Мирзо Ғолиб ошиқ сиймосини 

яратишда ўз дунёсидан ўзиб кетган. Унинг девони-
да аксарият шеърлар ана шу мавзуга бағишланган 
фалсафий ғазаллардан иборат. Ғазаллардаги фикр 
теранлиги, бадиий ифодалаш санъати ва жозиба 
етукликдан далолат беради. Унинг ғазалларида ҳеч 
кимнинг хаёлига келмаган ташбиҳ ва талмеҳларни 
учратасиз. Бу эса унинг шеърларига абадий ҳаёт 
бағишлади.

Мирзо Ғолиб шеъриятидаги ҳар бир  мисра ин-
сонийлик ва бу дунёнинг ўткинчилигидан дарак 
беради. Унинг ижодидаги яна бир жиҳат ўқувчини 
ўзига тортади. Бу душманга ҳам ёмонлик соғин-
маслик, ёмон кўрган кишига ҳам  ёмонлик тила-
масликдир. 

Сени биров ёмон деса, қулоқ осма,
Сенга ёмонлик соғинса, тилга олма,
Биров хато йўлга юрса, тўхтат уни,
Хатоликка йўл қўйса гар, афв эт уни.
Мирзо Ғолибнинг урду тилидаги девонининг 

ўзбек тилига таржимаси ҳақида танқидчи ва адаби-
ётшуносларимиз ўз фикр-мулоҳазаларини билдира-
ди, деб умид қиламиз. Ва, албатта, ушбу китобимиз 
Мирзо Ғолиб ижоди ва шеърияти ихлосмандларига 
маънавий озуқа бера олса, амалга оширган изланиш-
ларимиз зое кетмаган бўлади.

Жобир ХЎЖАҚУЛОВ суҳбатлашди.
«Дунё» АА

МИРЗО ҒОЛИБНИНГ САРА ҒАЗАЛЛАРИ

Ҳаётда шундай инсонлар бўладики, 
дунёдан ўтгандан кейин ҳам уларни тез-
тез ёдга олаверасан. Айниқса, узоқ йил-
лар бирга ишлаган ҳамкасбинг бўлса. У 
юрган йўлак, ўтирган хона — ҳаммаси 
уни ёдга тушираверади. Ўтганларнинг 
яхши хислатлари билан эсланг, деган 
ҳикмат бор. Ажойиб ижодкор, шоир 
Саъдулла Ҳаким ҳақиқатдан яхши ин-
сон эди.

 2010 йилнинг апрель ойида Саъдул-
ла ака “Ўзбекистон адабиёти ва санъ-
ати” газетаси бош муҳаррири вазифа-
сида иш бошлади. У билан бундан анча 
илгари танишган эдим. Ўшанда газета-
га масъул котиб бўлиб ишга келган эди. 
Таҳририятнинг юраги саналган котиби-
ятда иш қизғинлигига қарамай ижодга 
вақт топарди. Бу даргоҳнинг тупроғини 
я  лаган ҳар бир инсон ҳаётда ҳам, ижод-
да ҳам ўз ўрнига, овозига эга бўлади. 
Кўп ўтмай Саъдулла ака турли нашр-
ларда раҳбар вазифаларида ишлади. 
Қаерда бўлмасин шунчаки ишламади. 
Юракдан, меҳрини, борини сарфлади. 
Масъулиятли вазифалар эса киши юра-
гида ўз асоратларини қолдиради. Бу ян-
гилик эмас, албатта.

Ишни ташкиллаштириш ва ижодни 
бирга олиб бориш муҳаррирга осон кеч-
мади. Саъдулла ака ҳар қандай муаммо-
га ечим топа оларди. Секин-аста бўл-
са-да, газетадаги муаммолар ҳал бўла 
борди. “Иш бор жойда камчилик, хато 
бўлади. Лекин бизнинг хато қилишга 
ҳаққимиз йўқ. Чунки бизни оддий ўқув-
чи ҳам, зиёлилар ҳам кузатиб туради. 
Биздан андоза олади”, дер эди у. 

Кўплаб тадбирларда бирга бўлдик. 
Янги китоблари нашрдан чиққан кун-

лар эди. Ёзувчилар уюшмасида китоб 
тақдимотини ўтказиш режалаштирил-
ди. Бундай тадбирларда кам қатнаш-
ганману, бироқ бунақасини биринчи 
бор кўришим. Сўзга чиққанлар Саъдул-
ла Ҳаким ижоди ҳақида, янги китоби 
ҳақида илиқ гапларни айтишди. Сўнг-
ра халқимиз суйган хонанда Бахтиёр 
Холхўжаев  бир гурҳ созандалар билан 
навбат олиб, Саъдулла аканинг шеърла-
рига бағишланган қўшиқлардан ижро 
этди. Даврага ўзгача файз кирди. Ке-
йин шоирга навбат берилди. Саъдулла 
ака янги шеърларини шундай ўқидики, 
йиғилганлар қўшиқ тинг лагандек таъ-
сирланишди, десам муболаға бўлмай-
ди. У киши бундай тадбирларга жон 
киритарди. Журналистлар уюшмасида 
раҳбар бўлиб ишлаб юрган вақтларда 
газетага ўз ижод намуналарини тез-
тез тақдим этиб турарди. Газетада чоп 
этилган ҳар бир мақоласини, шеърини 
ёш боладек интизорлик билан кутар 
ва, албатта, газетанинг ўша сонида бир 
неча нусха олишга ҳаракат қиларди.   

2020 йил дунё аҳли бошига синовли 
кунларни солди. Бу кунларнинг ҳали 
адоғи кўринаётгани йўқ. Йўқотишлар 
кўп бўлди. Забардаст, талантли ижод-
корлар, актёрлар, хонандалар, олимлар 
дунёни тарк этди. Мамлакатда каран-
тин чораси жорий қилинди. Зангиота 
туманининг айрим ҳудудлари эса қат-
тиқ назоратга олинди. Ҳар куни уйдан 
ишга чиқар эканман, онамнинг олдига 
кириб, бироз ўтириб дуоларини олиб 
йўлга тушардим. Ўша кезлари, ҳатто 
кўчанинг нариги томонида яшаётган 
ота ҳовлимизга қадам босиб, онамни 
кўришга ҳам имкон бўлмай қолди. Бу-

нинг устига касаллик мени ҳам четлаб 
ўтмади. Ўн кун онамни кўролмадим. 

31 август куни кечагидай эсимда. 
Тонг саҳарда жияним чиқиб: “Амаки, 
тез чиқаркансиз, бувимнинг тоблари 
бўлмаяпти”, деди. Ўрнимдан зўрға тур-
дим. Афсус, онамнинг сўнгги сўзлари, 
сўнгги нигоҳлари армонга айланди. 
Сўнг нималар бўлганини яхши эслай 
олмайман. Кечга томон мени ковид 
марказига жойлаштиришди. У ерда уч 

кундан сўнг ўзимга келдим. Кўз олдим-
дан онамнинг нигоҳи кетмайди. Кунлар 
жуда секин ўтди. Биров билан кўри-
шиш йўқ. Яхшиям телефон бор экан. 
Ғойибона бўлса-да, уйдагилар, яқинлар 
билан ҳол сўрашиб турдим. 

Бир куни Саъдулла ака қўнғироқ 
қилди. Анча гаплашдик. Шундан сўнг 
кун ора қўнғироқлашиб турдик. Газе-
танинг 11 сентябрь сонида Саъдулла 
Ҳакимнинг “Муҳаббат билан бунёд” 
номли достони чоп этилди. Ўша куни 

газета ходими Элмуроджон ўттиз дона 
газетани даволанаётган манзилга ет-
казди. Саъдулла акани достон билан 
табрикламоқчи бўлиб турган эдим, 
ўзи қўнғироқ қилиб қолди. Ҳол-аҳвол 
сўрашдик. Сўнг газетани даволанаёт-
ганларга ҳам тарқатганимни, кўпчилик 
достон ҳақида яхши фикр айтишганини 
етказдим. Шунда Саъдулла ака: “Қа-
дрдон укамсиз-да, ўша ерда ҳам мен 
учун ҳизмат қилаяпсизми, раҳмат сиз-
га. Тузалиб чиқсангиз сизни Гарашага 
олиб бораман. У жойлар шунақа сўлим 
жойлар, мазза қилиб айланиб келасиз”, 
деди.

Аста-секин карантин чоралари юм-
шаб, газета бир ойлик танаффусдан 
сўнг чоп этила бошланди. Ҳаммада ҳа-
дик. Ҳар куни бир нохуш хабар тарқа-
лади. Ана шундай кунларнинг бирида 
Саъдулла ака қайтиш қилибди, деган 
хабарни эшитдим. Орадан бир ой ўтиб 
газетанинг 16 сонида “Бетакрор ижод-
кор эди” деб номланган ёднома чоп 
этилди. Материални ва суратни саҳи-
фага жойлар эканман, Гарашага борол-
май қолдим-да, деган фикр хаёлимдан 
ўтди... 

Ўзганинг дилига озор бермайди-
ган, қўлидан келса яхшилик қилишга 
доим тайёр самимий инсонлар дунёда 
кам учрайди. Саъдулла ака ана шундай 
таърифга лойиқ инсон эди. Вақт-соати 
келиб, балки Гарашага ҳам борарман. 
Аммо Саъдулла аканинг ўрни жуда би-
линиши аниқ.

Асрор СУЛАЙМОНОВ,
Ўзбекистон Ёзувчилар уюшмаси 

аъзоси

ÕÎÒÈÐÀÃÀÐÀØÀÃÀ ÁÎÐÎËÌÀÄÈÌ...

Йирик турк олими, темуршунос профессор, док-
тор Исмоил Ака тарихчи сифатида илмий жамоат-
чиликка ўзининг “Темур ва унинг давлати” (1991), 
“Мирзо Шоҳрух замони” (1994), “Темурийлар” 
(1995), “Эронда туркман ҳокимияти” (2001), “Турк 
дунёси тарихи” (2009) ва бошқа асарлари билан яхши 
маълум. 2020 йили ЎзР ФА Темурийлар тарихи дав-
лат музейи нашрга тайёрлаган “Амир Темур” библи-
ографиясида унинг Амир Темурга бағишланган ўттиз 
учта асари номи келтирилган. Бугун жаҳонда Амир 
Темур шахси ва темурийлар тарихига қизиқиш жуда 
катта бўлиб, соҳа ривожига турк олими Исмоил Ака 
ҳам ўзининг муносиб  ҳиссасини қўшиб келмоқда.

Исмоил Ака 1968 йили Эрон ва Афғонистонда 
Ўрта аср Турклари тарихини ўрганиб, 1971 йилда 
“Темур вафотидан кейинги ҳокимият учун курашлар” 
мавзуидаги тадқиқоти учун докторлик илмий да-
ражасига, 1978 йили эса “Мирзо Шоҳрух замонида 
темурийлар салтанати” асари учун доцент унвонига 
сазовор бўлди. 

Яқинда Туркияда Исмоил Аканинг “Темурийлар: 
Марказий Осиёнинг порлоқ даври” номли асари чоп 
этилди. Сўзбоши ва тўққиз бобдан иборат ушбу китоб 

“Буюк туркий олими Улуғбекнинг азиз хотираси учун” 
деган бағишлов билан бошланади. Амир Темур замо-
нида муҳташам бинолар бунёд этилди, каналлар қа-
зилди, янги ерлар ўзлаштирилди. Айниқса, Марказий 
Осиё меъморчилигининг энг порлоқ даври Амир Те-
мур ва темурийлар номи билан боғлиқдир. Савдо-со-
тиқни ривожлантиришга катта эътибор қаратилди. 
Соҳибқироннинг 1402 йили Франция қироли номига 
йўллаган мактубида ўзаро савдогарлар алмашинуви 
ҳақида ёзилиши савдо сиёсатидаги муҳим воқеадир.

Амир Темур вафотидан сўнг фарзанди Шоҳрух 
Мирзо ва набираси Бойсунғур Мирзо нафис санъат-
лар ва илм аҳлига ҳомийлик қилишди. Шоҳрух Мир-
зонинг катта ўғли Мирзо Улуғбек Бухорода қурдирган 
мадраса дарвозасига “Илм олишга интилиш барча 
муслим ва муслималарга фарздир”  деган ҳадисни 
ёздирган. Муаррихларнинг ёзишича, “Афлотун били-
ми ва Фаридун шавкатига эга бу темурийзода бутун 
умрини математика ва астрономияга бағишлаган маъ-
рифатпарвар ҳукмдор” эди.

Султон Ҳусайн Бойқаро даврида темурийлар сиё-
сий яхлитликка эга бўлмаса-да, Ҳирот шаҳри сиёсий, 
савдо-сотиқ маркази сифатида катта аҳамият касб 

этди. Алишер Навоий Ҳирот 
ва бутун Хуросонда жами 370 
та хайрия биноларини бунёд 
эттириб, уларни таъминлаш 
учун бутун мол-мулкини 
вақф этган. XV аср охирига 
келиб Туркистон, Хоразм, 
Қрим, Қозон ва Озарбайжон-
да мумтоз туркий тил юксак 
маданият тили сифатида қа-
бул қилиниши, бутун туркий 
дунёни адабий жиҳатдан 
бирлаштирди. 

Умуман, катта илмий таж рибага эга Исмоил Ака-
нинг навбатдаги тадқиқоти Амир Темур ва тему-
рийлар даври тарихини ўрганишга қўшилган муҳим 
ҳисса, деб баҳолаш мумкин. Бу асар Ўзбекис тон ва 
Туркия олимлари, қардош халқлар дўстлигини янада 
мус таҳкамлашга хизмат қилиши шубҳасиз.

Абдумажид МАДРАИМОВ,
тарих фанлари доктори, 

профессор

ßÍÃÈ ÊÈÒÎÁ «ТЕМУРИЙЛАР: 
МАРКАЗИЙ  ОСИЁНИНГ  ПОРЛОҚ  ДАВРИ»

Делегациямиз аъзолари томонидан 
Рўдакий номидаги миллий кутубхонага 
“Ўзбекистон маданий мероси дунё тўп-
ламларида” туркумида чоп этилган ки-
тоб-альбомлар тўплами совға қилинди. 
Шу куни Душанбе шаҳридаги Алишер 
Навоий боғида ўтган тадбирда ҳазрат 
Навоийнинг шеърларидан намуналар 
ўқилди. Меҳмонлар боғ тўрида қад 
ростлаган Алишер Навоий ва Абдураҳ-
мон Жомий ҳайкаллари пойига гулчам-
барлар қўйишди. 

Душанбе шаҳридаги “Ватан” кино-
театрида ўтган “Тожикистонда ўзбек 
киноси кунлари”нинг тантанали очи-
лиш маросимида Ўзбекистон Кинемато-
графия агентлиги бош директори Ф.Аб-
дуҳолиқов, Ўзбекистон халқ артисти 
Теша Мўминов, “Тожикфильм” Давлат 
муассасаси бош директори Маҳмаса-
ид Шоҳиён ва бошқалар сўзга чиқиб 
анжуманнинг икки мамлакат маданий 
ҳаётида тутган ўрни, ўзбек ва тожик 
кинематографиясини ривожлантириш 

борасида кўзда тутилаётган лойиҳа-
лар хусусида тўхталиб ўтишди. Сўзга 
чиққанлар сўнгги йилларда Ўзбекис-
тон ва Тожикистон ўртасидаги дўстона 
муносабатлар янада мустаҳкамланиб 
бораётгани, бу борада ҳар икки давлат 
Президентларининг расмий доирадаги 
учрашувлари, икки томонлама имзолан-
ган ҳужжатлар муҳим ўрин тутишини 
қайд этишди. Шундан сўнг томоша-
бинларга режиссёр Жаҳонгир Аҳмедов 
томонидан 2020 йили суратга олинган 
“Илҳақ” бадиий фильми намойиш қи-
линди. Томошабинлар фильмни ҳаяжон 
билан қарши олишди.

Ўзбекистонлик кино усталарининг 
Ҳисор шаҳрига ташрифи ҳам самарали 
бўлди. Шаҳар маданият саройида ўт-
казилган учрашув чоғида кино халқлар 
ва давлатлар ўртасидаги мустаҳкам 
кўприк экани, ўзбек киноси кунлари-
нинг халқларимиз ўртасидаги дўстона 
муносабатларни тиклашдаги аҳамияти 
хусусида сўз юритилди. Ташриф даво-
мида ўзбекистонлик меҳмонлар Ҳисор 
шаҳрининг диққатга сазовор масканла-
ри, тарихий обидалари билан таниш-
дилар. Хусусан, бир пайтлар Бобур 
Мирзонинг қадами теккан кўҳна Ҳисор 
қалъасига саёҳат киноижодкорларга 
манзур бўлди. Уларнинг Тожикистон 
Миллий музейига ташрифи ҳам мазмун-
ли ўтди. 2011 йили ташкил топган музей 
нафақат Тожикистон, балки Марказий 
Осиё халқларининг ўтмишини ўзида 
акс эттирувчи масканлардан бири сана-

ТОЖИКИСТОНДА 
ЎЗБЕКИСТОН КИНОСИ 

КУНЛАРИ

Дилимнинг дардини, дўстлар,
         ажиб меҳмона айтарман,

Келар жонлар, кетар жонлар –
          жамул инсона айтарман.

Баланд этмоқ учун номин
        яралмиш ер билан осмон,

Анинг пастликларин гоҳ ер,
              гоҳи осмона айтарман.

Тўкарда бағрини боғлар
    самарсиз кетмагай бир барг,

Самар топ, деб неча боғу
             неча бўстона айтарман.

Хатойим излабон ўтди
               неча ёру ҳабибим ҳам,

Шунингдирким, тилим шоду
           дилим гирёна айтарман.

Яралгай жисм аро чексиз
        Ватандай мангу оҳанглар,

Ғалат куй изламанг мендан,
      ки мен шарқона айтарман.

Шикаста юрак бу чекмасин озор,
Жаҳон шоирлари турар қошида.
Чоллар дуо қилса, оналар бедор
Алла айтиб чиқар унинг бошида.
Ҳамманинг армони – соғайсин қўшиқ,
Заррин қанотидан чеврилсин осмон.
Шодлик билан тўлсин тўрттала уфқ,
Кулги билан балқсин бу қадим жаҳон.

Замон оғир эди, мустабид ва қа-
боҳат замон эди. Халқ нима жабру 
ситам кўрган бўлса, эл шоирлари, 
куйчи-ҳофизлари ҳам шуни бошдан 
кечирди. Эл эгилса – қўшиқ ҳам эгил-
ди, эл яшнаса – қўшиқ ҳам самоларда 
парвоз этди. Эл сўнса – сўнди, унса 
– унди. “Ўзбекистон боласига бўлса 
басдир Шерали, Ўқариқда варангла-
тиб терадию теради” деб ёзилган экан 
салкам қирқ йил бурун битилган “Мен 
йўқотган достон” номли шеърда.

Замонавий ўзбек шеъриятида энг 
кўп назмий бағишловлар Шерали ака-
га атаб битилгани ҳам бежиз-беҳикмат 
эмас, албатта. Азиз устозларимиз Эр-
кин Воҳидов, Абдулла Орипов, Ҳали-
ма Худойбердиеваларнинг эътирофла-
рию дил сўзларининг ўзи муҳташам 
бир китоб ва ё достон бўлгулик.

Шу ўринда ажабтовур бир воқеани 
айтиб ўтсам. Устозларга ҳавас қилиб, 
мен ҳам “Қўшиқ” номли бағишловим-
ни бир адабий анжуманда ўқиб берган 
эдим, куппа-кундуз куни балога дучор 
бўлдим – қолдим. Шеърнинг “Кўҳна 
девонларга юзимни босиб, Ўйлайман 
ҳаётнинг дард томонини. Ҳофизим, 
Навоий тирик бўлганда, Сизга кий-

гизарди ўз чопонини” деган якуний 
сатрлари шоир акалардан бирига ёқ-
мади шекилли, жиғибийрони чиқиб, 
“Навоий бобо улуғ ва табаррук зот, у 
кишининг чопонини ҳар кимга ҳам 
кийгизавермаслик керак!..” дея сапчи-
гандай бўлувди, даврага чўккан ноқу-
лай вазиятдан ҳозиржавоб ва ҳушёр 
адибимиз Неъмат Аминов қутқариб 
қолди: “Ҳечтима қилмайди, – деди у 
киши. – Навоий бобо вазир бўлганлар, 
чопонлари ҳам кўп бўлган ахир, бит-
та-яримта йиртиқ-ямоқ чопонларини 
Шералижонга кийгизсалар давлатла-
ри камайиб қолмайди. Парво қилманг, 
укажон. Ҳечтима қилмайди. Арзийди. 
Арзийди...”.

Бу гурунгларга ҳам ўттиз беш-қирқ 
йиллар бўлибди. Қанча сувлар оқиб 
ўтдилар. “Армонга айланди Сиз бор-
ган тўйлар” дейилганидай, юқоридаги 
ғазалларга қайтадиган бўлсак, тўқсо-
нинчи йилларнинг охирларида уларни 
вақтли матбуотда, ҳатто бош муҳаррир 
Аҳмаджон Мелибоев ҳам ҳар қанча 
ҳаракат қилмасин чоп этишнинг ҳеч 
иложи бўлмаган эди... “Замон оғир, тў-
ним тор эди” деб ёзганди ўша пайтлар 
Муҳаммад Юсуф.

Фақат... Янги давру замонлар-
дагина... Бундан тўрт-беш йиллар 
муқаддам... Бир куни нохосдан, ку-
тилмаганда “Ўзбекистон – 24” теле-
каналининг мухбири суюнчи олди: 
“Бугун кечқурун кўринг. Шерали ака 
билан суҳбат бераяпмиз...”. Яна бош-
қа суҳбатлар, чиқишлар. Концерт ва 
анжуманлар. Биласизми, ҳофиз нима 
деди? “Ўз замонин рост этар қавми 
мардлар асликим”, деди. Кўзда ёш 

билан айтди. Бу замон – Янги за-
мон, Шавкат Мирзиёев замони, деб 
айтди. Бу замонларни биз тушлари-
мизда кўрганмиз, орзу қилганмиз, 
армон қилганмиз деди. Эркин ака-
лар, Абдулла акалар кўролмай армон 
билан кетдилар, деди. Худога шукр, 
биз кўрдик, болаларимиз, фарзанд-
ларимиз кўрди, деди. Ўв биродарлар, 
қадрига етайлик бу замонларнинг, 
бир-биримизга чоҳ қазишни бас қи-
лайлик, замонга боқайлик, дунёга 
қарайлик, замонга ёрдам берайлик, 
элни, юртни кўтарайлик, деди...

Давоми, бошланиши 1-саҳифада

Қўшиқ кенгликларин кезсам,
               азал ошифта элдир бу,

Самарқанд, Андижону
      Хоразм, Сурхона айтарман.

Кийикнинг кўзлари янглиғ
     кўзингдан кетмагайман, ёр,

Яширсанг ҳам неча йиллар,
         бўлиб пинҳона айтарман.

Кўнгилни сим-сиёҳ тунлар
                  сиёҳидан гиёҳ айлаб,

Сиёҳ зулфлар аро ул сим-
            сиёҳ райҳона айтарман.

Менинг созим тааллуқи
          макон ё бир замон эрмас,

Келиб кетгувчи карвонлар,
           ҳама даврона айтарман.

2000
Сирожиддин САЙЙИД,
Ўзбекистон халқ шоири

Шаҳр аро шарҳи дилимни 
        битта дилдош билса бас,

Ер билан осмон аро ул 
           менга сирдош билса бас.

Ранг-барангдир одамининг 
                         зоҳирию ботини,

Аслини қайдин билурсан, 
            сабру бардош билса бас.

Лола бағрида ниҳон 
     доғларга завқинг келмасин,

Ишқини Лайлога Мажнун 
             айлади фош, билса бас.

Жоми бахтим ичра кўрсам 
         изтиробим жилвасин,

Ўзлигимни ўзгалар 
            кўзиндаги ёш билса бас.

Равзаи жисмим аро 
      минг андалибнинг оҳи бор,

Андалибни андалиб 
      дўсту қариндош билса бас.

Етти қат ер, етти қат кўк, 
              водийи ҳижрон дилим,

Водийи ҳижрон дилимни 
          битта дилдош билса бас.

1998

ØÀ¥Ð ÀÐÎ ØÀÐ¥È ÄÈËÈÌÍÈ 
ÁÈÒÒÀ ÄÈËÄÎØ ÁÈËÑÀ ÁÀÑ

Бугун юрт эгаси шаънига, Янги Ўз-
бекистонимиз шаъну шавкати ҳақига 
айтилаётган, билдирилаётган барча 
орзу-ниятлар, эзгу тилаклару дуолар 
оғир ва машаққатли даврларда эл дар-
дини куйлаган эл санъаткорларига ҳам 
тааллуқли, бевосита дахлдордир деб 
ўйлаймиз. Биз бу кунларга, бу давру за-
монларга осонликча етиб келганимиз 
йўқ. Буни ҳар биримиз юрак-юракдан 
ҳис қилиб, англаб яшамоғимиз керак. 
Дуоларга ижобат, улуғларимизга умр, 
фарзандларимизнинг бахту камолини 
берсин, деймиз.

¢ÀËÀÒ ÊÓÉ ÈÇËÀÌÀÍÃ ÌÅÍÄÀÍ, 
ÊÈ ÌÅÍ ØÀÐ£ÎÍÀ ÀÉÒÀÐÌÀÍ

ВАТАНДАЙ МАНГУ ОҲАНГЛАРВАТАНДАЙ МАНГУ ОҲАНГЛАР

Мувашшаҳ

лади. Музейда Тожикистон ҳудудидан то-
пилган қадимги нодир буюмлар, қўлёзма-
лар, тангалар, қурол-аслаҳалар, уй-рўзғор 
буюмлари, амалий ва тасвирий санъат 
намуналари, хусусан, Масчоҳ туманидан 
келтирилган,  Заҳириддин Муҳаммад 
Бобур топшириғига кўра,  шоҳ байтлар 
туширилган битиктош ҳам ўрин олган. 
Шу ерда “Ўзбекистон маданий мероси 
дунё тўпламларида” китоб-альбомлари-
нинг тақдимоти ҳам ўтказилди. Мазкур 
китоб-альбомлар Ўзбекистонда яратилган 
ва турли сабабларга кўра, дунёнинг турли 
ҳудудларига бориб қолган осори-атиқалар 
ҳақида ҳикоя қилади.

Тадбирдан сўнг меҳмонлар тожик ки-
нематографиясининг етук намояндалари-
дан бири Борис Кимёгаров (1920-1979) 
қабрини зиёрат қилишди.  

Ўзбекистон делегациясини Ваҳ дат 
шаҳрида ҳам кино мухлислари катта хур-
сандлик ва тантана билан кутиб олишди. 
Ваҳдат маданият саройида ўтказилган 
учрашув сўнгида режиссёр Аюб Шаҳо-

биддинов суратга олган “Рангсиз туш-
лар” бадиий фильми намойиш қилинди. 
Шу куни Душанбе шаҳридаги “Зебуни-
со” кинотеатрида ўзбек ва тожик кино-
ижодкорларининг учрашуви ўт ка зил ди. 
Унда сўзга чиққан Ўзбекистон кине-
матография агентлиги бош директори 
Ф.Абдухолиқов икки давлат киночилари 
ҳамкорлигида режалаштирилаётган ки-
нолойиҳалар ҳақида сўзлаб берди. 

Учрашув ниҳоясида  Ўзбекистон Ки-
нематография агентлиги бош директори 
Ф.Абдухолиқов ҳамда “Тожикфильм” 
давлат муассасаси раиси М.Шоҳиён икки 
томонлама ҳамкорлик бўйича меморан-
дум имзолашди. 

Шу куни “Тожикфильм” давлат му-
ассасаси томонидан суратга олинган 
“Сув боласи” фильми томошабинлар 
 эътиборига ҳавола қилинди. Олис тожик 
қишлоқлари аҳолисининг турмуш тарзи 
ҳақида ҳикоя қилувчи ушбу фильмда бош 
роллардан бирини Ўзбекистон халқ арти-
сти Убайдулла Омон ижро этган. 

“Ўзбекистон киноси кунлари”нинг 
ёпилиш маросимида мазкур маданий 
тадбирнинг аҳамияти, тожик киномух-
лисларининг ўзбек киноларига қизиқи-
ши ортиб бораётгани, келгусидаги режа-
лар ва уларни амалга ошириш йўллари 
ҳақида сўз борди. Мазкур кино анжума-
ни икки халқ ўртасидаги дўстона муно-
сабатларни мустаҳкамлашга, маданий 
алоқаларни янада ривожлантиришга хиз-
мат қилиши шубҳасиз. 

Рустам ЖАББОРОВ 

“Миллий қўшиқчилик” кафедрасига доцент (1), ўқитувчи (1), “Эстрада ва 
оммавий томошалар санъати” кафедрасига доцент (1), ўқитувчи (1), “Фольк лор 
ва этнография” кафедрасига катта ўқитувчи (1), ўқитувчи (1), “Чолғу ижрочили-
ги” кафедрасига доцент (1), “Ижтимоий ва гуманитар фанлар” кафедрасига до-
цент (1), “Саҳна ҳаракати ва жисмоний маданият” кафедрасига доцент (1), катта 
ўқитувчи (1), ўқитувчи (1), “Ўзбек тили ва адабиёти” кафедрасига доцент (1), 
катта ўқитувчи (1), ўқитувчи (1), “Вокал” кафедрасига ўқитувчи (1), “Кутубхо-
на фондлари ва библиографияшунослик” кафедрасига доцент (2), ўқитувчи (2), 
“Мусиқий-назарий фанлар” кафедрасига доцент (1), “Саҳна нутқи” кафедрасига 
ўқитувчи (1), “Мусиқали, драматик театр ва кино санъати” кафедрасига ўқитув-
чи (1), “Кутубхонашунослик” кафедрасига ўқитувчи (1).

Танловда иштирок этиш учун қуйидаги ҳужжатлар тақдим этилиши лозим:
1. Ректор номига ариза;
2. Ишловчининг шахсий варақаси;
3. Маълумоти, илмий даражаси, илмий унвони ҳақидаги диплом нусхалари;
4. Паспорт нусхаси;
5. Илмий ишлар рўйхати (илмий котиб томонидан тасдиқланган ҳолда);
6. Малака оширилганлиги тўғрисидаги гувоҳнома нусхаси;
7. Меҳнат дафтарчасининг нусхаси.
Ҳужжатлар эълон чиққан кундан бошлаб 1 ой муддатда қабул қилинади.
Манзил: 100164, Тошкент ш., Яланғоч даҳаси, 127 – “а” уй.
Телефонлар: 71-230-28-02, 71-230-28-11

ÝÚËÎÍËÀÐ

Тожикистон Республикасида Ўзбекистон киноси кунлари бўлиб 
ўтди. Тадбирнинг дастлабки куни Тожикистон Оммавий ахборот 
воситалари академиясида матбуот анжумани бўлиб ўтди. 

¤çáåêèñòîí äàâëàò ñàíúàò âà ìàäàíèÿò èíñòèòóòè 
á´ø (âàêàíò) ´ðèíëàðãà òàíëîâ ýúëîí ³èëàäè

“Ko‘chmas mulk savdo xizmati” Ì×Æ ³óéèäàãèëàðíè ìàúëóì ³èëàäè!
“Ўзбекистон адабиёти ва санъати” газетасининг 2021 йил 30 апрелдаги 18-со-

нида чоп этилган хабарномаси билан “Ko‘chmas mulk savdo xizmati” МЧЖнинг 
танлов савдоларига чиқарилган “Чилонзор буюм савдо комплекси” АЖ ҳудудида 
қурилиши режалаштирилаётган 40-24-сонли ва 40-25-сонли савдо шохобчала-
рининг ижара ҳуқуқлари бошланғич баҳоси 75 000 000 сўм ўрнига  қурилиши 
режалаштирилаётган 40-24-сонли ва 40-25-сонли савдо шохобчаларининг ижара 
ҳуқуқлари бошланғич баҳоси  60 600 000 сўм деб ўқилсин.

Асос: “Чилонзор буюм савдо комплекси” АЖнинг 2021 йил 27 майдаги  
147-сонли хати.

Маълумот учун тел: (95) 195-12-21,www.1kms.uz. Электрон почта: kmsxuz@
inbox.uz, kmsxuz@mail.ru. Лицензия RR-0001.

Бизнинг йўлимиз суҳбат билан, деган эди 
улуғ  донишмандлардан бири. Бу суҳбатлар иб-
тидоси қачон ва қай тариқа кечишини вақтида 
англаб қолмасангиз, кўп  нарсалардан  бутун-
лай   бебаҳра қолиб кетишингиз ҳеч гапмас. Та-
лабаликнинг ҳали ғўр   пайтларида биз учун шу 
суҳбат вазифасини биринчи курсдалигимизда 
Сирдарё  чўлларида  кундузги  пахта терими-
дан кейин бўладиган шеърият оқшомлари қай-
сидир маънода ўтган бўлса, не ажаб.

Жуда қизғин ўтадиган бу шеърият  анжу-
манларининг ҳар бири ўзгача маъно, тароват 
касб этарди, албатта. Шундай оқшомларнинг 
бирида кимдир  “Баҳодир ҳам шеър ўқисин...”,  
дея таклиф киритди. Кўп-
чилик  бу таклифни чапак 
ва қийқириқлар билан қув-
ватлашди. Шеърхонларнинг 
катта-кичик  шеърий қалов-
лари билан гуриллаб турган 
гулхан ёнига елкасига чопон 
ташлаган ўрта бўйли,  ҳара-
катлари вазмин, боқишлари маъноли Баҳодир 
чиқди. Яна кимдир шоша-пиша: “Машрабдан 
ўқинг, Баҳодир!”, деб қолди.

Давра бу гапдан ногаҳон  бир гувраниб  ол-
ди-да,  тортилган камондай таранг сукутга чўм-
ди.  Шу ҳолат  бизнинг ибтидоий тушунчамизда 
улкан бир эврилиш ясаш билан бирга Баҳодир 
Содиққа нисбатан  қадимий, унутилган,  лекин 
қонимизда оқаётган меҳр ришталарини юзага 
қалқитди. Кўз ўнгимизда жуда қадрдон, жуда 
азиз, неча йиллардан буён излаб, ахтариб топол-
маётганимиз, қалбимизда ардоқлаб келаётгани-
миз, ўзлигимизни англатувчи сиймо гавдаланди.

Биз ўшанда  худосизлик замони,  алдовчи 
ва  таҳқирловчи   мафкурага нисбатан шеърият 
оқшомлари ичра  ҳаётимиздаги  чинакам исён-
нинг сўз шаклидаги тимсолига илк бор  гувоҳ 
бўлиб  тургандик. Бу фавқулодда  янгилик — 
Баҳодир Содиқни бизга танитган, қалбимизга 
киритган,  шууримизда Машрабга, шеъриятга, 
адабиётга  нисбатан бутунлай  янги, табиий    
муҳаббат уйғотган эди.

Баҳодир Содиқ   ўшанда   даврани “Гўрўғ-
ли” достонидан  парчалар  ва  ўзининг  шеърла-

ри билан, айниқса, Махтумқулининг “У нима-
дир?” шеърига ўхшатмаси билан гуриллатган  
эди.

У нимадир тўртта-тўртта минарлар?  
Ул таксидир тўртта-тўртта минарлар.
У нимадир билет олиб кирарлар? 
Ул кинодир билет олиб кирарлар.

Баҳодир ака сиймосида, кўзларида, ўк-
там овозида аллақандай туганмас бир қув-
ват, доим ўзига чорлаб, ўзига тортиб турувчи  
меҳр-куч, ҳеч қачон чўққисидан пастламайди-
ган руҳ   яққол  акс этиб турарди. Мана шулар 
унга улуғворлик  бағишлаб турарди. Мен унинг 
80-йиллар авлодига доир ҳали эълон қилинма-
ган адабий қарашлари ҳақида кўпинча бошқа-
лардан,  асосан, Берди Раҳмат акадан эшитар    

эдим. Давралардан давраларга кўчиб юрадиган  
қуйи даги сатрлари  ёдимга михланарди:

Ўғлинг бўлса, олтин ошиқ ўйнаган,
Қизинг бўлса, ўз ҳуснига тўймаган,
Оллоҳ бизнинг   никоҳимиз қиймаган,
Осмонлар айланиб армон бўлдилар,
Армонлар айланиб осмон бўлдилар.

Дарё  деган улуғ мақом, қиёслаш Баҳодир 
Содиққа нисбатан айтилганда айнан ҳаққоний 
таъриф бўларди, эҳтимол. Мен    эндигина  йи-
гирма бир  ёшга кирган, дарёлиги учун Аму-
дарёга  чўкиб(қўшилиб)кетган йигит ҳақида 
ёзаяпман. 

У шу ёшида саксонинчи    йиллар авлоди-
нинг    аксариятига  бир-биридан бетакрор таъ-
рифлар берган, шеърларини   ҳаққоний ва адо-
латли таҳлил қилган эди. Ёш олим  бу адабий 
қарашларининг  адабиётимизда  қадр-қиммати 
ошса ошадики,  ҳеч қачон  камаймайди. Адаби-
ётга яқинман, деб юргувчиларнинг   бу  мақола-
ларни   ўқиб чиқишларини  хоҳлардим.

1980 йил,  август ойининг охирги кунлари 
эди. Мен аэропортда Баҳодир акани   Хоразмга 

сўнгги бор кузатганман. У ҳар жиҳатдан  ке-
лишган, жуда кўркли йигит эди. Ниҳоятда дид 
билан кийинарди. Ўшанда курсдош дўстим-

нинг Андижондан кели-
шини кутаётган эдим. Ку-
тилмаганда Баҳодир ака 
келиб қолди. То самолётга 
чиқиш эълон қилингунча 
гаплашиб турдик... Кета-
ётиб у киши мен билан 
қучоқлашиб хайрлашди.   

Баҳодир ака мен билан хайрлашаётиб Тошкент 
билан ҳам, бу ҳаёт деб аталмиш сирли, армонли  
омонат дунё билан ҳам сўнгги бор хайрлашаёт-
ганини иккимиз ҳам мутлақо  билмас эдик.

Дарвоқе,  Берди Раҳмат ака менга бир воқе-
ани  айтиб берган эди.    Фожеа     содир бў-
лишидан олти  ойлар чамаси олдин, Навоий  
кўчасида  бир  лўли    аёл   Баҳодирнинг йў-
лини тўсиб фол очаман, деб ёпишиб олибди. 
Нимагадир  у   ҳам рози бўлган. Аёл унга: “Сен  
21 ёшдан ўтмайсан, ўласан”,  дейди.  Бу гапга 
Баҳодир ака эътибор бериш ўрнига ўктам кул-
гуси билан жавоб бериб, “Лўли айтаверади-да,  
агар шундай бўлган тақдирда ҳам менда ик-
кита одамнинг кучи бор, камида 42 йил яшай-
ман”, деган экан.

Баҳодир аканинг Амударёга чўкиб кетгани-
ни эшитганимда биринчи бўлиб  лўли  аёлнинг 
гапи ёдимга тушган эди. Ҳозир буларни ёза-
ётиб,  ўшанда  ўзбек адабиёти ўзининг  навқи-
рон  бир истеъдодидан,  фарзандидан бевақт 
айрилиб қолганлигини  ҳис  этиб  турибман...

Раҳмон ҲОЖИМУРОД

«АРМОНЛАР АЙЛАНИБ 
ОСМОН БЎЛДИЛАР»

¡ÄÍÎÌÀ

Президенти Администрацияси ҳузуридаги Ахборот ва  оммавий 
коммуникациялар агентлигида томонидан 

0283 рақам билан рўйхатга олинган.
Адади - 2858. Буюртма Г - 544.
Ҳажми - 3 босма табоқ, А- 2.
Нашр кўрсаткичи - 222.

акциядорлик компанияси 

босмахонаси.

Буюк Турон кўчаси, 41- уй.

Босишга топшириш вақти - 21.00. 
Босишга топширилди - 21.30.

Таҳририятга келган қўлёзмалар таҳлил этилмайди ва муаллифларга 
қайтарилмайди. Муаллифлар фикри таҳририят нуқтаи назаридан фарқланиши мумкин.

Масъул котиб: Асрор СУЛАЙМОНОВ
Навбатчи муҳаррир: Абдумажид АЗИМОВ

Саҳифаловчи: Зафар РЎЗИЕВ

Манзилимиз: Тошкент - 100083, Матбуотчилар кўчаси, 32
Электрон почта манзили: uzas.gzt@mail.ru

O‘zbekiston
adabiyoti va san’ati

ЖУМА КУНЛАРИ 
ЧИҚАДИ

Сотувда нархи эркин.

Таваллуд кунлар

Игорь  КирьяновИгорь  Кирьянов  –  30 май (1937)  –   –  30 май (1937)  – 
актёр,  Ўзбекистон давлат  академик рус актёр,  Ўзбекистон давлат  академик рус 
драма театри актёри.драма театри актёри.

Суръат ОртиқовСуръат Ортиқов – 31 май (1975) – ак- – 31 май (1975) – ак-
тёр, Ўзбекистон давлат мусиқали комедия  тёр, Ўзбекистон давлат мусиқали комедия  
театри  актёри,  Ўзбекистонда хизмат кўр-театри  актёри,  Ўзбекистонда хизмат кўр-
сатган артист.сатган артист.

Зарифа ИсмоиловаЗарифа Исмоилова – 30 май – актёр,  – 30 май – актёр, 
 Ўзбекистон давлат сатира театри актёри,  Ўзбекистон давлат сатира театри актёри, 
Ўзбекистонда хизмат кўрсатган артист.Ўзбекистонда хизмат кўрсатган артист.

Мурод РажабовМурод Ражабов – 30 май (1949) –  актёр,  – 30 май (1949) –  актёр, 
Ўзбекистон халқ артисти.Ўзбекистон халқ артисти.

ÌÀ
ÚÍÀÂÈßÒÌÀ
ÚÍÀÂÈßÒ ÄÀÔÒ

ÀÐÈÄÀÔÒ
ÀÐÈ

Дедим: Айт, умрнинг маъноси нима?
Деди: Чақмоқ ё шам, ёки парвона.
Дедим: Бу дунёга бино қўйган ким?
Деди: Ё гўл, ё маст ёки девона.

Паҳлавон МАҲМУД

 Наталья Янов-ЯновскаяНаталья Янов-Яновская – 31  май –  – 31  май – 
мусиқашунос, Ўзбекистон композиторлари мусиқашунос, Ўзбекистон композиторлари 
ва бастакорлари уюшмаси аъзоси.ва бастакорлари уюшмаси аъзоси.

Худойберди ҲақбердиевХудойберди Ҳақбердиев – 1 июнь   – 1 июнь  
(1949)  –  кулол, Ўзбекистон Бадиий акаде-(1949)  –  кулол, Ўзбекистон Бадиий акаде-
мияси  ҳақиқий  аъзоси.мияси  ҳақиқий  аъзоси.

   НИМА ЙЎҚ ВА 
    БЎЛМАЙДИ

Ёнғоқ чақар Олмахон
Лекин йўқдир болғаси.
Оқармайди ҳеч қачон
Тошбақанинг косаси.

Ботмон бўлмас семириб
Чумчуқ қанча еса ҳам.
Вайронадир макони
Бойқуш мен бой деса ҳам.

Ҳеч қаерга ўтмайди 
Балиқбойнинг тангаси.
Тоғолчага тўлмайди
Кенгурунинг халтаси.

Бир дона ҳам нина йўқ
Ниначининг ўзида.
Кириб бўлмас ҳеч қачон
Тўтиқушнинг сўзига.

Бешиктебратар ўзи
Бешик нима, билмаган.
Мингоёқнинг оёғи
Анча камдир мингтадан.

Сарой ҳатто кирмаган
Хонқизининг тушига.
Биров бир сўм бермаган
Офтобдаги мушукка.

...Менинг ҳам бу шеъримга
Қалам ҳақи бормикан?
Ё бу орзу ёз пайти
Келган лайлакқормикан?    
                                       

МИНОРАИ КАЛОН
           ЎГИТИ

Лол бўлиб бўй-бастимга
Ҳамда оқ лайлагимга,
Боққан болакай, сенга 
Шудир истак-тилагим:

Бошинг тик тутиб сўйла,
Бўйинг бўйимга бўйла,
Не ўйлашингни ўйла,
Енгил хаёл сурмагин.

Бахт қуши ёзни кутиб,
Лайлакдай келмас учиб,
Куйиб-пиш – ўқи уқиб,
“Олма пиш...” деб турмагин.

Айтган Нақшбанд бобо,
Қўл – ишда, дилда – Худо.
Ҳаракатда бўл, асло
Лайлак ҳайдаб юрмагин.

 ЮРТ МАДҲИ

Юртимизни айландик,
Мақтовга сўз сайладик:
Тошкент асли бош шаҳар,
Бағри нур-қуёш шаҳар.

Сирдарё – Гулистоним,
Жиззах – боғу бўстоним,
Майдонларда мард келган,
Қашқадарё, Сурхоним.

Самарқанддан айтайми:
Ер юзининг сайқали.
Ғурур қўшар кўксига
Темур бобом ҳайкали.

Илм уйи – Бухоро,
Ҳар тоши ҳикмат, маъно.
Хоразмнинг савлату
Санъатига тасанно.

Қоши қора, қалби оқ,
Қадрдон қорақалпоқ.

Навоий номин олиб
Олтин берар бу тупроқ.

Фарғонаю Андижон,
Наманган – шоҳи гулим.
Номин тилга олсанг бас,
Очилар баҳру дилинг.

Номи дилга дармоним –
Улуғ Ўзбекистоним.

САЁҲАТЧИЛАР

Э, сўраманг қандай, деб,
Тунов кунги саёҳат.
Чиқди оёқ остимас,
Бош устидан фалокат.

Босиб келиб бирпасда
Қора булут галаси.
Устимиздан пақирлаб
Қуйди роса жаласи.

Тўрт томон яйдоқ кенглик
Соябон йўқ аксига.
(Қоларкансан ноилож
Дуч келсанг кўк қаҳрига).

Қайтдик уй-уйимизга
Шалаббо бўлиб, гап шу.
Саёҳат бурнимиздан
Чиқяпти... апшу, апшу!..

  ДЎСТЛИК

Бир-бирига узалган
Дўстлик қўллари каби
Сонсиз симёғочларни
Боғлаб турар симлари.

Бу дўстлик ришталари
Чўзилган йироқларга.
Шу дўстлик нур бергайдир
Ҳар қайда чироқларга.

Узилмас экан токи
Дўстлик ипи — симлари
Ёруғ бўлар ҳаттоки
Бу оламнинг тунлари. 

 ОТ ҚОЧГАН

Арқон узаниб ётар
Чўрт узилиб белидан.
Жаврар туролмай эгар
Қулаб тушган еридан.

Парво қилмай тик қозиқ
Мақол айтар қаққайиб.
«Ўз қозиғин топади
От айланиб-айланиб!»

     АРАВАДАГИ 
        СУҲБАТ
– Бағрингга ўқ тиқилган,
Шунда ҳам тек, йиқилмай,
Болакайдай пилдираб
Югурасан, Ғилдирак,
Недир бунинг сабаби?

– Олис манзиллар сари
Чопаман От ортидан,
Билинмас ўқ, оғриқ ҳам.
Эргашиб яхшиларга.
Кўз тикиб манзилларга,
Интилиб яшасанг, бас,
Сени ўқ ҳам йиқолмас!

ÓËÓ¢ ¤ÇÁÅÊÈÑÒÎÍÈÌ

Кўп афсус ва надоматлар бахтнинг 
ўзаги – сабр, қаноат ва шукроналик-
нинг асл моҳиятини тушунмасдан 
мавжуд бахтни сотиб юбориш ва ёки 
алмаштиришдан келиб чиқади.

* * *
Оналарнинг яхшиликлари сочнинг 

толасидай кўп, аммо буни фарзандлар  
сочи тўкилганда билади.

*  *  *
Аёлни бемалол қаҳрамонлар 

қаторига қўшса бўлади. Чунки у ҳеч 
қачон боласини ботқоқда қолдириб 
кетмайди.

*  *  *
Қарамасдан отса ҳам бориб хатосиз 

тегадиган тош – миннат тоши,  берил-
маса ҳам қоринни тўйдирадиган ош 
– меҳр оши.

*  *  *
Кишининг нуқсонларини душманла-

ри ёнғоқ каби барглар орасидан топиб,  
териб олади ва доимо чўнтагида олиб 
юради. Ейиш учун эмас, тарқатиш учун.

*  *  *
Лоқайдликни бағрикенглик билан 

аралаштириб юбормаслик керак.

Шуҳрат РЎЗИЕВ

¥à±ò ñàáî³ëàðè

Болаларга аталган “Беш баҳо олган 
ким?”, “Жирафа нечун хафа?”, “Марди 
майдонлар юрти”, “Айиқнинг набира-
си” каби китоблари билан ўқувчиларга 
яхши таниш истеъдодли шоир Зикрилла 
 Неъматнинг янги шеърлар, қувноқ топиш-
моқ ва тез айтишларни жамлаган “Аъло-
чилар алифбоси” китоби 1 июнь – Халқаро 
болаларни ҳимоя қилиш куни арафасида 
ёш китобхонларга муносиб совға бўлди.

Китобдаги аксарият шеърларда шон-
ли аждодларимиз – соҳибқирон Амир 
Темур, Нажмиддин Кубро, Жалолид-
дин Мангуберди, Темур Малик синга-
ри тарихий шахслар ҳамда Тўмарис, 
Широқ ва Фарҳод сингари афсонавий 
қаҳрамонлар матонати, ватанпарвар-

лиги ҳақидаги тарбиявий аҳамиятга 
молик маълумотлар болалар руҳиятига 
мос тарзда бадиий талқин қилинган. 
Масалан, “Ватан байроғи” шеърида 
байроқнинг “Курашга отланган ёвқур 
аскар”дек мағрур ва илдам бориши, бир 
томондан, кўтаринки руҳдаги ажиб ман-
зарани гавдалантирса, иккинчи томон-
дан ўқувчи қалбига давлат рамзлари-
нинг мазмун-моҳиятига оид таъсирчан 
маълумотларни сингдиради. 

Айниқса, янги йил, 8 март, Наврўз, 
тўрт фасл ва алифбодаги ҳарфларга 
бағиш ланган шеърий сатрлар эндигина 
савод чиқараётган жажжи китобхон-
ни ҳам бефарқ қолдирмайди. Мактаб 
ҳаёти, болалар феъл-атвори, беғубор 
ўқувчилик даври ва табиат манзарала-
ри тасвири тарбиявий аҳамиятга молик 
образлар воситасида жонлантирилган. 
“Ўйинқароқ Ғани” ана шундай шўх бо-
лалардан бирининг тавсифидир:

Дарс қилишни унутиб Ғани
Кўча чопди тўп ўйнагани.
Эртаю кеч тўп тепиб нуқул,
“Уй иши”ни унутди буткул.

Устозидан эшитиб дакки,
Эртаси кун олди у “икки”.
Бўлмасайди шўх, ўйинқароқ,
Иши бунча бўлмасди чатоқ.

ÁÎËÀËÈÊÍÈÍÃ ÁÅ¢ÓÁÎÐ ÄÓÍ¡ÑÈ

Ўзбекистон Ёзувчилар уюшма-
си жамоаси уюшма аъзоси, «Юқо-
ри Чирчиқ ҳаёти» газетаси бош 
муҳаррири 

Жамолиддин АБДИЕВнинг
вафоти муносабати билан мар ҳум-
нинг оила аъзолари ва яқинларига 
чуқур ҳамдардлик билдиради. 

Ўзбекистон Ёзувчилар 
уюшмаси жамоаси уюшма 
аъзоси Норқул  Бекмирзаевга 
ўғли
Акмал БЕКМИРЗАЕВнинг
бевақт вафоти муносабати 
билан чуқур ҳамдардлик бил-
диради.

Дилшод РАЖАБ

Мавлоно Жалолиддин Румийнинг 
қаламига мансуб муҳташам “Маъна-
вий Маснавий” куллиётини Ўзбекис-
тон халқ шоири Жамол Камол ҳамда 
таниқли шоир Асқар Маҳкам ўзбек 
тилига таржима қилиб, чоп эттирган 
эди. Журналнинг ушбу сонида ана шу 
мумтоз асарнинг яна бир таржимаси 
билан танишасиз. Уни форс тилидан 
шоир Одил Икром амалга оширган. 

Атоқли шоир Абдулла Орипов ижо-
дий меросидан, хусусан, унинг фаоли-
ятининг ҳаваскорлик босқичига мансуб 
илк машқларидан бир туркуми эълон 
қилинганки, гарчи улар шоир шеърия-
тининг асл қимматини белгиламаса-да, 

ÀÄÀÁÈÉ-ÁÀÄÈÈÉ ÍÀØÐËÀÐ

«Жах,он адабиёти»

2021 йил март сони

адабий ҳужжат сифатида қизиқиш уй-
ғотиши тайин. 

“Аср ҳикоялари” рукнида берил-
ган машҳур америкалик адиб Фрэнсис 
Скотт Фицжеральднинг “Умид каниза-
ги” (Шоира Абдураҳмонова таржима-
си) ва детектив адабиёт мухлислари 
эътиборига ҳавола этилган Лоуренс 
Блокнинг “Унинг кўнгли хотиржам” 
ҳикоялари (Алишер Отабоев таржи-
маси) мутолааси ҳам қизиқарли кеча-
ди. Шунингдек, Исажон Султоннинг 
“Алишер Навоий” ва Александр Дю-
манинг “Жаллод чангалидаги ошиқ-
лар” романларининг давомини ҳам 
ушбу сонда ўқийсиз. 

“Адабиётшунослик. Фалсафа” рук-
нида ҳам бир неча сермазмун мақолалар 
эълон қилинган. Нарзулла Жўраевнинг 
“Чексизликдаги чекланганлик. Фридрих 
Нитше ва Абдулла Ориповнинг ҳаёт 
фалсафаси”, Баҳодир Раҳмоновнинг та-
ниқли қозоқ шоири Ўлжас Сулаймонов 
ижоди ҳақидаги “Шоирлар тилашар 
фақат яхшилик” ҳамда шоира Хосият 
Рустамова шеърлари талқинига бағи-
шланган вьетнамлик адабиётшунос Май 
Ван Фаннинг “Кўнгил дунёсига сафар” 
мақолалари шулар жумласидандир.

Бир сўз билан айтганда, “Аълочи-
лар алифбоси”да болаликнинг беғу-
бор дунёсига хос манзаралар, ҳолатлар 
таъсирчан баён қилинган. Муаллиф тез 
айтиш ва бироз бош қотиришни талаб 

қиладиган топишмоқлари билан ёш ав-
лодни фикрлашга чорлаб қолмай, улар-
да шеър завқини уйғотишни ҳам мақ-
сад қилган.

Ш.АЗИЗОВ

Маълумки, 2011 йилдан буён ҳар 
икки йилда бир маротаба Ўзбекистон 
театрларининг республика кўрик-фес-
тивали ўтказиб келинади. “Сени куй-
лаймиз, замондош!” деб номланган 
мазкур театр анжуманининг асосий 
мақсади Ватанимиз мустақиллигини, 
миллий қадриятларимиз ва юртимизда 
олиб борилаётган улкан бунёдкорлик ишларини тараннум этувчи, юрт тинчли-
ги ва ободлиги учун фидокорона меҳнат қилаётган замондошларимиз образлари 
акс этган замонавий мавзулардаги спектаклларнинг мазмундорлиги ва нуфузини 
ошириш, театр жамоа лари ўртасида ўзаро ижодий тажриба алмашишни мунтазам 
йўлга қўйиш ҳамда мухлисларни Ўзбекистон театр санъатининг энг сара намуна-
лари билан яқиндан таништиришдан иборат. Куни кеча пойтахтимиздаги Ўзбек 
Миллий академик драма театрида “Сени куйлаймиз, замондош!” VI республика 
кўрик-фестивали очилди. Онлайн тарзида ўтаётган мазкур анжуманда тўққизта 
давлат театрининг замонимиз қаҳрамонлари акс этган ранг-баранг мавзудаги спек-
такллари намойиш этилмоқда. 

Мухлислар ва ҳайъат аъзолари эътиборига дастлаб Миллий академик драма 
театрининг “Ўзгалар дарди” (муаллиф Н.Аббосхон, режиссёр А.Холмўминов) 
спектакли ҳавола этилди. Шу куни Андижон вилоят мусиқали драма театрининг 
“Ўжарлар”, Сурхондарё вилоят мусиқали драма театрининг “Муҳаббатим-қисма-
тим” спектаклларининг ҳам намойиши бўлиб ўтди. 

27 май куни Каттақўрғон шаҳар драма театри, Қорақалпоқ давлат Ёш томоша-
бинлар ҳамда Қўқон шаҳар мусиқали драма театрларининг “Қалтис қадам”, “Ол-
моқнинг бермоғи бор”, “Фидойи” спектакллари мухлислар ва мутахассислар эъти-
борига ҳавола этилди. Бугун эса театр шинавандалари Фарғона, Самарқанд вилоят 
театрлари ҳамда Ўзбекистон давлат Сатира театри ижодкорлари спектаклларини 
томоша қилишлари мумкин.

Эртага театр санъати мутахассислари, саҳна фидойилари иштирокида “Замон-
дош образининг саҳнавий талқини масалалари” мавзусида илмий-амалий конфе-
ренция ўтказилади. 

Кўрик-танловнинг ёпилиши ва ғолибларни тақдирлаш маросимини Маданият 
вазирлигида ўтказиш режалаштирилган. 

Ўз ахборотимиз

«СЕНИ КУЙЛАЙМИЗ, ЗАМОНДОШ!»

Болаларга қувонч бер, дунё,
Ўғирлама кулгуларини.

Йўлларига сочиб ташлагин,
Бу ҳаётнинг бор гулларини.


